დამსაქმებელთა  დაინტერესება ლტოლვილთა სამუშაოზე აყვანით
10-პუნქტიანი მრავალსუბიექტური სამოქმედო გეგმა დამსაქმებლებისთვის, ლტოლვილებისთვის, მთავრობებისა და სამოქალაქო საზოგადოებისთვის

წინათქმა
ეკონომიკური თანამშრომლობისა და განვითარების ორგანიზაციას (OECD) და გაეროს ლტოლვილთა უმაღლესი კომისრის წრმომადგენლობას (UNHCR) ხანგრძლივი და ნაყოფიერი თანამშრომლობა აკავშირებს საერთო სტრატეგიული ინტერესის სფეროებში, როგორიცაა, ლტოლვილთა დაცვისა და მათი პრობლემების გადაწყვეტის შესაძლებლობათა გაძლიერება, მათი ეკონომიკური და სოციალური ინტეგრაციის შეფასება და მხარდაჭერა, და  ოფიციალური განვითარების დახმარების უკეთესი დაგეგმვა და მონიტორინგი იძულებითი გადაადგილების კონტექსტში.  
ლტოლვილთა უნარები და მახასიათბლები მიმღები ქვეყნებისთვის მნიშვნელოვან ეკონომიკურ პოტენციალს წარმოადგენს. თუმცა, ყოველივე ამის სრულად რეალიზებისთვის, მთელი რიგი აქტორებისა და უწყებების კარგად კოორდინირებული ძალისხმევა არის საჭირო. ჩვენი ორგანიზაციები მოწადინებული არიან მხარი დაუჭირონ მასპინძელ ქვეყნებსა და საზოგადოებებს, აგრეთვე თვით ლტოლვილებს თავიანთი პოტენციალის გამოყენებასა  და განვითარებაში.  სხვადასხვა მეთოდების გამოყენებით, ჩვენ ერთად ვმუშაობთ პოლიტიკის შეფასებისა და კარგი პრაქტიკის გავრცელებისთვის ეფექტიანი ინოვაციური მიდგომების  და ქსენოფობიისა და სტიგმის აღმოფხვრისთვის, რისთვისაც წარვადგენთ  დამაჯერებელ მტკიცებულებებს იმ გამოწვევების შესახებ, რომლის წინაშეც ლტოლვილები დგანან და იმ წვლილის შესახებ, რომლის შეტანაც მათ შეუძლიათ მასპინძელ ქვეყნებში.  ჩვენ ვცდილობთ წავახალისოთ  დიალოგი ყველა დაინტერესებულ მხარეს შორის, შევთავაზოთ მათ კონკრეტული და მდგრადი სახელმძღვანელო მითითებები  მასპინძელ და ლტოლვილთა საზოგადოებებში ადამიანთა მიერ საარსებო წყაროების გაუმჯობესების გზების შესახებ.  ჩვენ ასევე ვცდილობთ ხელი შევუწყოთ ინტეგრაციის პროცესის უკეთეს შედეგებს.
ეს სამოქმედო გეგმა ამ სფეროში ჩვენი ერთობლივი ძალისხმევის ნაყოფია.  იგი ემყარება ინტენსიურ კონსულტაციებს დამსაქმებლებთან და სხვა მახარეებთან, რომლებიც  ადგილობრივ და ეროვნულ შრომით ბაზრებზე ლტოლვილთა ინტეგრაციის ხელშეწყობაში გადამწყვეტ როლს ასრულებენ.   სამოქმედო გეგმა აგრეთვე ხაზგასმით  მიუთითებს გამოწვევებზე, შესაძლებლობებსა და კარგ პრაქტიკაზე, რომლებიც განისაზღვრა კონსულტაციების პროცესის მეშვეობით და  აყალიბებს მკაფიო გზას წინსვლისთვის მოქმედებათა საკონტროლო ჩამონათვალის მეშვეობით, რომელიც სხვადასხვა სუბიექტების/აქტორების წვლილის ოპტიმიზებას ახდენს ლტოლვილთა წარმატებული დასაქმების მხარდაჭერისთვის.  
გარდა ამისა, ეს სამოქმედო გეგმა ხელს უწყობს „ლტოლვილზე რეაგირების ყოვლისმომცველი ჩარჩოს“ (CRRF) გამოყენებას, რომელიც 2016 წელს გაეროს გენერალურმა ასამბლეამ ლტოლვილთა და მიგრანტთა შესახებ ნიუ-იორკის დეკლარაციის დანართის სახით მიიღო.   დღეს მას მრავალი ქვეყანა უკვე იყენებს.  იგი სტრუქტურული სახით უჩვენებს როგორ შეუძლია „საზოგადოების  ერთიან მიდგომას“ ხელი შეუწყოს ლტოლვილთა შრომის ბაზარზე ინტეგრირებას.  სამოქმედო გეგმის განხორციელებაში ამ ერთიანი მიდგომის  ასახვისას გათვალისწინებული უნდა იქნეს ლტოლვილ ქალთა და სპეციფიკური საჭიროების მქონე ლტოლვილთა განსაკუთრებული ვითარება.  
ვიმედოვნებთ, რომ სამოქმედო გეგმა სახელმძღვანელო როლს შეასრულებს და შექმნის მამოძრავებელ ძალასა და სინერგიას ყველა ჩართულ მხარეს შორის, რათა ლტოლვილებმა და საერთაშორისო დაცვის საჭიროების მქონე სხვა პირებმა მასპინძელ საზოგადოებებში  ეკონომიკური წვლილის შეტანა  და მათ ცხოვრებაში უფრო სრული მონაწილეობის მიღება შეძლონ.

ანგელ გურია

შესავალი 
დღეს მსოფლიოში 65 მილიონზე მეტი იძულებით გადაადგილებული პირია, მათგან 22,5 მილიონი ლტოლვილია, რომელთა უმრავლესობა განვითარებად ქვეყნებში არის კონცენტრირებული.  დიდი ოცეულისა და ეკონომიკური თანამშრომლობისა და განვითარების ორგანიზაციის წევრი სახელმწიფოები დღეისათვის ექვს მილიონზე მეტ ლტოლვილს მასპინძლობენ, ეს მაჩვენებელი 2010 წელს 2,4 მილიონი იყო.  ბოლო პერიოდის ეს მნიშვნელოვანი ზრდა ძირითადად ხდება იმ პირების ხარჯზე, ვინც სირიის მოსაზღვრე ქვეყნებში, ან ევროპაში - ხმელთაშუა ზღვის გავლით ეძებს თავშესაფარს.  მთელი რიგი ქვეყნები აგრეთვე იღებენ ადგილმონაცვლე პირებს და მიღების სხვა დამატებითი გზებიც არსებობს (განსაზღვრებები იხ. ბლოკი 1) .  ლტოლვილთა მიმღები ქვეყნები ბევრ დიდ გამოწვევას აწყდებიან  თავიანთ ეკონომიკასა და საზოგადოებაში ლტოლვილთა ინტეგრირებისთვის. თუმცა ლტოლვილები მასპინძელი ქვეყნებისთვის საგულისხმო შესაძლებლობებს ქმნიან თავიანთი უნარებისა და ცოდნის მეშვეობით.  
 UNHCR-ის მიერ ლტოლვილებთან ჩატარებული ინტერვიუების დროს დასახელებული 2 ძირითადი პრობლემიდან  ერთი იყო დასაქმება, ტრენინგისა და გადამზადების ჩათვლით ხოლო მეორე საცხოვრებელი.  შეკითხვაზე - რა უქმნის მათ ინტეგრირების განცდას, ლტოლვილი რესპონდენტები პასუხობდნენ, რომ, უპირველეს ყოვლისა, ეს იყო სამუშაო.  როდესაც ჰკითხეს, რა იქნებოდა საუკეთესო დახმარება ამის მისაღწევად, ბევრმა რესპონდენტმა უპასუხა,  რომ საჭირო იყო სხვადასხვა საშუალებათა გაცნობა, რომლებიც საბოლოოდ დასაქმებას უზრუნველყოფდნენ.  მთავრობისთვის ლტოლვილთა დასაქმება მათი ინტეგრირების პრობლემის გადაწყვეტის საუკეთესო საშუალებაა.  ამავდროულად, დასაქმება მჭიდრო კავშირშია ინტეგრაციის სხვა სფეროებთან, როგორიცაა, წვდომა საცხოვრებელზე, ოჯახის გაერთიანება, ენა, ჯანმრთელობის დაცვა, მართვის მოწმობა, ქსელების შექმნა, ბავშვზე ზრუნვა და თვით თავშესაფრის პროცესი.[footnoteRef:1]  [1:  UNHCR (2013), ახალი დასაწყისი: ლტოლვილთა ინტეგრაცია ევროპასი, გვ. 76, https://bit.ly/2DZtDt9.] 

2016 წელს გაეროს გენერალური ასამბლეის მიერ ნიუ-იორკის ლტოლვილთა და მიგრანტთა შესახებ დეკლარაციაზე მიღებული დანართის „ლტოლვილზე რეაგირების მასშტაბური ჩარჩო“ (CRRF) ფარგლებში, მასპინძელი სახელმწიფოები შეთანხმდნენ, რომ მიიღებენ „ზომებს, რომლებიც ლტოლვილებს საშუალებას მისცემს საუკეთესო გზით გამოიყენონ თავიანთი უნარები და შესაძლებლობები, და აღიარებენ, რომ შესაძლებლობებით აღჭურვილი ლტოლვილი უკეთ შეძლებს ხელი შეუწყოს როგორც თავისი, ისე საკუთარი საზოგადოების კეთილდღეობას და წვლილი შეიტანოს ადამიანური კაპიტალის გაძლიერებაში, თავითმყოფადობის მიღწევაში და  გადაცემადი უნარების შემუშვებაში, რაც გადამწყვეტი ნაბიჯია გრძელვადიანი გადაწყვეტის მისაღწევად. (§ 13 c & d). 
სათანადო საკანონმდებლო ჩარჩოს ჩამოყალიბება სახელმწიფოს პასუხისმგებლობაა, მაგრამ ინტეგრირებისთვის საჭიროა ენერგიული მხარდაჭერა და კოორდინაცია სამთავრობო სტრუქტურებს შორის - ეროვნულ, რეგიონულ და მუნიციპალურ დონეებზე.[footnoteRef:2]  ამ კონტექსტში განსაკუთრებით მნიშვნელოვან როლს დასაქმების საჯარო სერვისები ასრულებენ.  ამავდროულად, ლტოლვილთა დასაქმებაში საკმაოდ აქტიურად მონაწილეობენ დასაქმების კერძო სააგენტოები.  ამასთანავე, დამსაქმების კერძო ასოციაციებიც აქტიურად უწყობენ ხელს ლტოლვილთა დასაქმებას.  თავად დამსაქმებელთა გარდა, ხშირად დასაქმების ასოციაციებიც უწყობდენ ხელს თავიანთ წევრებს ამ ღონისძიებების განხორციელებაში და    მნიშვნელოვან როლს ასრულებენ მდგრადი დასაქმების პირობების შექმნაში.  გარდა ამისა, ინტეგრაციისთვის საჭიროა ყველა დაინტერესებული მხარის კოორდინაცია უშუალოდ ადგილებზე.  კერძოდ, ლტოლვილთა შრომის ბაზარზე წარმატებული ინტეგრაციის მიღწევა შესაძლებელია შესაბამისი სუბიექტების ერთობლივი ძალისხმევით, ანუ, დამსაქმებელთა და მათი ასოციაციების, ასევე, პროფკავშირების, შესაბამისი სამოქალაქო ორგანიზაციების და თვით ლტოლვილების.  დამსაქმებლებს შეუძლიათ ლტოლვილებისთვის შესაძლებლობების შესაქმნელად გამოიყენონ პრაქტიკანტის, შეგირდობის, ადგილზე სწავლების და საბოლოოდ სამუშაოზე აყვანის მექნიზმები; სავაჭრო პალატასა და დამსაქმებელთა ასოციაციებს შეუძლიათ გააცნონ მათ საკანონმდებლო ჩარჩო; პროფკავშირებს, დამსაქმებლებთან ერთად, შეუძლიათ ლტოლვილებს სამუშაო ადგილებზე კეთილგანწყობილი ატმოსფერო შეუქმნან და უზრუნველყონ, რომ მათი, როგორც მუშაკის, უფლებები იყოს მკაფიოდ ჩამოყალიბებული და დაცული.  სამოქალაქო საზოგადოებას შეუძლია ყველა მხარეს დაეხმაროს სამუშაოს მისადაგებასა და ტრენინგებში; ხოლო სამეცნიერო წრეებს შეუძლიათ დოკუმენტურად ასახონ რა მუშაობს და რა არა.  განსაკუთრებით მნიშვნელოვანია, რომ ლტოლვილებმა მონაწილეობა მიიღონ ხელშემშლელი ფაქტორების დაძლევის გზების ძიების პროცესში და მათ მიერ განსაზღვრული კარგი გამოცდილების გავრცელებაში.	Comment by keti: Close support [2:  OECD (2016), ინტეგრაციის პრაქტიკული განხორციელება: ლტოლვილები და სხვები, რომლებსაც საერთაშორისო დაცვა სჭირდებათ, https://bit.ly/1nqcII8.] 

ბევრ ქვეყანაში დამსაქმებლებმა მნიშვნელოვანი ძალისხმევა გასწიეს ლტოლვილებთან კავშირის დამყარებისთვის, მათ დასახმარებლად და სამუშაო ადგილებზე ინტეგრირებისთვის. ეს განსაკუთრებით კარგად ჩანს იმ ქვეყნებში, რომლებიც ევროპაში ამ ბოლო პერიოდში ლტოლვილთა რაოდენობის ზრდის წინა ფლანგებზე არიან, აგრეთვე იმ ქვეყნებში, რომლებსაც ადგილმონაცვლე პირთა მიღების ხანგრძლივი ტრადიცია აქვთ.  ეს ემყარება როგორც კორპორატიულ სოციალურ პასუხისმგებლობას, ისე რეალურ ეკონომიკურ მოგებას, რომელსაც ლტოლვილთა უნარების გამოყენება იძლევა და  ლტოლვილთა დასაქმების საქმიანი მაგალითის დემონსტრირებას ახდენს.


მეთოდოლოგია
ეკონომიკური თანამშრომლობისა და განვითარების ორგანიზაციამ (OECD) და გაეროს ლტოლვილთა უმაღლესი კომისრის წარმომადგენლობამ რამდენიმე რეგიონული დიალოგი გამართა თემაზე „ლტოლვილთა დასაქმება“, რომელშიც  დამსაქმებლები და დამსაქმებელთა ორგანიზაციები მონაწილეობდნენ.  შეხვედრების მიზანი იყო ლტოლვილთა დასაქმების ხელშეწყობის სფეროში არსებული გამოცდილების გაზიარება.  ეს დიალოგები ჩატარდა ევროკავშირის დონეზე (ბრიუსელში, 2016 წლის ივნისში, OECD-ს დახმარება გაუწია „ბიზნესისა და მრეწველობის მრჩეველთა კომიტეტმა“ [BIAC]); ნორდიკული ქვეყნებისთვის (კოპენჰაგენი, 2016 წლის სექტემბერი); გერმანულენოვანი ქვეყნებისთვის (მიუნხენი, 2016 წლის დეკემბერი,მიუნხენისა და ზემო ბავარიის სავაჭრო პალატასთან, ავსტრიის ეკონომიკურ პალატასთან [WKÖ], შვეიცარიის დამსაქმებელთა ასოციაციასთან ერთად); და ჩრდილოეთი ამერიკისთვის (ტორონტო, 2017 წლის მაისი, ტორონტოს მიგრანტთა დასაქმების რეგიონულ საბჭოსთან და კანადის იმიგირაციის და მოქალაქეობის საკითხთა სამსახურთან ერთად). ოთხიდან სამი დიალოგი „Pricewaterhouse Coopers (PwC)“-ის მხარდაჭერით ჩატარდა.  მათში მონაწილეობა მიიღო 150-ზე მეტმა დამსაქმებელმა და მათ შეიმუშავეს საფუძველი სამოქმედო გეგმისთვის.  ეს გეგმა შემდეგ განსახილველად წარუდგინეს ლტოლვილებს, მთავრობებს და სამოქალაქო საზოგადოებას, დამსაქმებელთა და დამასქმებელთა ორგანიზაციების დიალოგის შედეგების დადასტურების მიზნით.
სამოქმედო გეგმა შედგება  „მოქმედების 10 სფეროსაგან“, რომლებიც ძირითად სფეროებად განისაზღვრა ლტოლვილთა შრომის ბაზარზე წარმატებული ინტეგრირების თვალსაზრისით.  მოქმედების სფეროები ასახავს იმ პროცესებსა და საკითხებს, რომელთა წინაშეც დამსაქმებლები დგანან ლტოლვილთა სამუშაოზე აყვანის დროს.  მოქმედების თითოეული სფეროსთვის განსაზღვრულია ის მხარდაჭერა, რომლის უზრუნველყოფაც შეუძლია მთავრობას, სამოქალაქო საზოგადოებას, დამსაქმებელსა და ლტოლვილს.  სამოქმედო გეგმა შემდეგნაირად არის სტრუქტურირებული: უპირველეს ყოვლისა, დამსაქმებელმა უნდა იცოდეს ადმინისტრაციული სტრუქტურა სამუშაო ადგილზე უფლებებთან დაკავშირებით (მოქმედება 1) და უნდა ჰქონდეს საკმარისი იურიდიული დამაჯერებლობა ლტოლვილ მუშაკთა ქვეყანაში დარჩენის ხანგრძლივობის მიმართებით (მოქმედება 2).  ამ წინაპირობების დაკმაყოფილების შემდეგ, შრომის ბაზარზე ინტეგრირების პროცესის შემდეგი ნაბიჯი არის ლტოლვილთა უნარების თავდაპირველი შეფასება (მოქმედება 3).  ამ პროცესის დროს შეიძლება გამოვლინდეს უნარების ნაკლებობა და საჭირო იქნეს მათი კვალიფიკაციის შეცვლა ან ამაღლება, რათა გაიზარდოს ლტოლვილის დასაქმების შესაძლებლობა (მოქმედება 4).  ამის საფუძველზე შეიძლება მოხდეს შესაბამისი შერჩევა დამსაქმებლისთვის საჭირო უნარების გათვალისწინებით (მოქმედება 5).  სამუშაოზე აყვანის სამართლიანი პროცესისთვის  აუცილებელია თანაბარი შესაძლებლობების უზრუნველყოფა (მოქმედება 6), და უნდა მომზადდეს სამუშაო გარემო (მოქმედება 7).  გრძელვადიანი დასაქმების შესაძლებლობა განსაკუთრებულ ყურადღებას მოითხოვს (მოქმედება 8).  რათა უზრუნველყოფილ იქნეს , რომ დამსაქმებლები შეინარჩუნებენ ლტოლვილთა დასაქმების ისეთ მოდელებს, რომლებსაც გაფართოებისა და განვითარების უნარი ექნებათ, აუცილებელია დასაქმების რეალური მაგალითების შექმნა (მოქმედება 9).  და ბოლოს, სხვადასხვა დაინტერესებულმა მხარეებმა ეფექტიანად და ქმედითად უნდა იმუშაონ ერთად მთელი პროცესის განმავლობაში (მოქმედება 10). 
ამ სამოქმედო გეგმის მიზანია სხვადასხვა დაინტერესებულ მხარეთა შორის ორიენტირებული პოლიტიკური მოქმედების და სტრუქტურული კოორდინირების სურვილის გაღვივება, რათა დამსაქმებლებს, მთავრობებს, სამოქალაქო საზოგადოების სუბიექტებსა და ლტოლვილებს დახმარება გაუწიონ ლტოლვილთა დასაქმების პროცესში.  ეს ხელს შეუწყობს ლტოლვილთა უნარების მაქსიმალურად გამოყენებას ყველა დაინტერესებული მხარის სასარგებლოდ.  თუმცა მნიშვნელოვანია აღინიშნოს, რომ მოცემული ქვეყნის კონტექსტიდან გამომდინარე, საჭირო არ იქნება ყველა შემოთავაზებული კონკრეტული მოქმედების გამოყენება.

	ბლოკი 1. ტერმინოლოგია

საერთაშორისო დაცვის ბენეფიციარი:  საერთაშორისო დაცვის საჭიროება წარმოიშობა როდესაც პირი არის საკუთარი ქვეყნის ფარგლებს გარეთ და ვერ ბრუნდება შინ, რადგან არსებობს რისკი, რომ თავისი ქვეყანა ვერ შეძლებს დაიცვას იგი, ან ასეთი სურვილი არ ექნება. განსაზღვრების მიხედვით, ლტოლვილებს სჭირდებათ საერთაშორისო დაცვა.  გარდა ამისა, პირი, რომელიც საკუთარი ქვეყნის ფარგლებს გარეთ იმყოფება, მაგრამ შეიძლება არ იქნეს ლტოლვილად კვალიფიცირებული, შეიძლება, გარკვეულ გარემოებებში, საერთაშორისო დაცვას საჭიროებდეს დროებით ან გრძელვადიან საფუძველზე, დაცვის დამატებითი მექანიზმების ან დროებითი დაცვის ან ქვეყანაში დროებითი ყოფნის სქემების მეშვეობით.

ლტოლვილი: ლტოლვილი არის ნებისმიერი პირი, რომელიც აკმაყოფილებს ლტოლვილთა შესახებ საერთაშორისო ან რეგიონულ დოკუმენტებში, გაეროს ლტოლვილთა უმაღლესი კომისრის მანდატში ან ეროვნულ კანონმდებლობაში მოცემული ლტოლვილის განსაზღვრების    კრიტერიუმებს. ამ დოკუმენტთა უმრავლესობის შესაბამისად, ლტოლვილი არის პირი, რომელიც ვერ ბრუნდება თავისი წარმოშობის ქვეყანაში საფუძვლიანი შიშის გამო, რომ იგი შეიძლება გახდეს დევნის მსხვერპლი რასის, რელიგიის, ეროვნების, გარკვეული სოციალური ჯგუფისადმი კუთვნილების ან პოლიტიკური მრწამსის გამო, ან იძულებულია დატოვოს თავისი წარმოშობის ქვეყანა იქ მიმდინარე განურჩეველი ხასიათის ძალადობის ან სხვა სერიოზული მოვლენების გამო, რომლებიც იწვევს საზოგადოებრივი წესრიგის სერიოზულ დარღვევას, ან ყოველივე ამის შედეგად მის სიცოცხლეს, უსაფრთხოებას ან თავისუფლებას საფრთხე ემუქრება.  

განსახლებული ლტოლვილები: განსახლებული ლტოლვილები შერჩეული და გადაყვანილი არიან სახელმწიფოდან, რომელსაც მათ დაცვისთვის მიმართეს, მესამე სახელმწიფოში, რომელიც დათანხმა მიეღო ისინი ლტოლვილებად - მუდმივი ბინადრობის სტატუსით.  მინიჭებული სტატუსი მათ იცავს იძულებითი დაბრუნებისაგან (refoulement), რომლის შესაბამისადაც არცერთი პირი არ შეიძლება რაიმე ფორმით დააბრუნონ ქვეყანაში ან ტერიტორიაზე, სადაც მას დევნის, წამების ან სხვა სახის სერიოზული ან გამოუსწორებელი ზიანი ემუქრება,  აგრეთვე, განსახლებულ ლტოლვილს და მის ოჯახს ან მის კმაყოფაზე მყოფ პირებს უზრუნველყოფენ უფლებებზე ხელმისაწვდომობით, ისევე, როგორც ეს საკუთარი ქვეყნის მოქალაქეებისთვის არის გათვალისწინებული. 

თავშესაფრის მაძიებლები: თავშესაფრის მაძიებელი არის პირი, რომელიც ითხოვს საერთაშორისო დაცვას, მაგრამ მისი სტატუსი ჯერ განსაზღვრული არ არის.  ქვეყნებში, რომლებსაც ინდივიდზე ორიენტირებული პროცედურა აქვთ, თავშესაფრის მაძიებელი არის პირი, რომლის განაცხადზე საბოლოო გადაწყვეტილება ჯერ მიღებული არ არის.  იგი ასევე შეიძლება იყოს პირი, რომელსაც განაცხადი ჯერ არ წარუდგენია, მაგრამ შეიძლება საერთაშორისო დაცვა სჭირდებოდეს.  თავშესაფრის ყველა მაძიებელი შეიძლება არ იქნეს ლტოლვილად აღიარებული, მაგრამ ყველა ლტოლვილი, ასეთ ქვეყნებში, თავდაპირველად თავშესაფრის მაძიებლად არის მიჩნეული.
..........
შენიშვნა: თავშესაფრის მაძიებლებთან დაკავშირებით შეიძლება ზოგიერთი რეკომენდაცია იყოს აქტუალური, მაგრამ ეს სამოქმედო გეგმა ლტოლვილებზე და საერთაშორისო დაცვის სხვა ბენეფიციარებზე არის ფოკუსირებული.







მოქმედება 1.  ადმინისტრაციული სისტემის ორიენტირება 

შესავალი და მიმოხილვა
ეკონომიკური თანამშრომლობისა და განვითარების ორგანიზაციის წევრი ქვეყნები, ლტოლვილის სტატუსის შესახებ ჟენევის 1951 წლის კონვენციის შესაბამისად, ლტოლვილებს შრომის ბაზარზე სრული წვდომით უზრუნველყოფენ, მაგრამ ეს უცილობლად არ ეხება პირებს, რომლებიც დამატებითი ან დროებითი დაცვის სტატუსით სარგებლობენ, და, რა თქმა უნდა, არც თავშესაფრის მაძიებლებს, რომლებიც თავშესაფრის მიღების შესახებ მათი განაცხადის შედეგებს ელოდებიან.  გარდა ამისა, ზოგიერთ ქვეყანას კონკრეტული წესები აქვს პირთათვის, რომლებსაც განაცხადზე უარი უთხრეს, მაგრამ მათი დეპორტაცია შეაჩერეს (მაგ., „დაშვების სტატუსი“ გერმანიაში) და რომლებსაც უფლება აქვთ იმუშაონ გარკვეულ შეზღუდვების პირობით.  სტატუსის ტიპიდან გამომდინარე შრომის უფლებების ასეთი არაერთგვაროვნება დამსაქმებლებს პრობლემებს უქმნის. 
დამსაქმებლებმა და ადამიანური რესურსების დეპარტამენტებმა ხშირად არ იციან ამ სფეროში მოქმედი წესები და რეგულაციები და ვერც საჭირო დახმარებას იღებენ სათანადო ორიენტირებისთვის.  ამის შედეგად დამსაქმებლებმა შეიძლება გადაჭარბებულად შეაფასონ შეზღუდვები და ბარიერები და თავშესაფრის მაძიებელის, ლტოლვილის ან საერთაშორისო დაცვის სხვა ბენეფიციარის განცხადებას უბრალოდ უარით უპასუხონ.  განსაკუთრებით მცირე და საშუალო ზომის საწარმოებში, რომლებსაც ზოგადად არ აქვთ საკუთარი ან სრულად დაკომპლექტებული ადამიანური რესურსების დეპარტამენტი, ბიუროკრატიული მოთხოვნები და სხვა ბარიერები ხშირად განსაკუთრებით რთულად აღიქმება, რომლის დაკმაყოფილებასაც ხანგრძლივი დროის პერიოდი სჭირდება.  
დამსაქმებელთა გარკვეულმა ასოციაციებმა და სავაჭრო პალატებმა დიდი სამუშაო ჩაატარეს თავიანთი წევრებისთვის კონსოლიდირებული ინფორმაციის მისაწოდებლად და მათ საკონსულტაციო მომსახურებასაც სთავაზობენ.  თუმცა შეიძლება ზოგჯერ ძნელი იყოს სანდო ინფორმაციის დადგენა ან განახლებული ინფორმაციის განსაზღვრა.  გარდა ამისა, ვინაიდან ინდივიდუალური განცხადებები ყოველთვის უნიკალურ სიტუაციას ასახავს, დამსაქმებელს გაურკვეველი სიტუაცია ექმნება - განსაკუთრებით იქ, სადაც შესაბამისი ნებართვების გაცემაზე გადაწყვეტილების მიღება ადგილობრივ დონეზე ხდება.
თავშესაფრის მაძიებლებმა და საერთაშორისო დაცვის საჭიროების მქონე სხვა პირებმა შეიძლება სრულად არ იცოდნენ ის სამართლებრივი მოთხოვნები და შეზღუდვები, რომლებიც მათ უნდა დააკმაყოფილონ მუშაობის შემთხვევაში.  ამით შეიძლება გაიზარდოს ექსპლუატაციის რისკი ან ისეთი ფორმით დასაქმების რისკი, რომელიც არ არის კანონშესაბამისი. 
ამავდროულად, ზოგიერთი სახის სამუშაო ზოგჯერ დამატებით ლიცენზიას ან სერტიფიკატს მოითხოვს, რომლებიც ლტოლვილებს შეიძლება წინასწარ არ ჰქონდეთ.  პრინციპში, ლტოლვილებისთვის და დამსაქმებლებისთვის, რომლებსაც მათი სამუშაოზე აყვანა სურთ, ამ საკითხის და სხვა დაბრკოლებების მოსაგვარებლად, ხშირად სხვადასხვა მხარდამჭერი ღონისძიება არსებობს, მაგრამ ამ დახმარებების შესახებ აქტუალური და განახლებული ინფორმაციის მოძიება ყოველთვის ადვილი არ არის. 

იცოდით რომ?
შრომის ბაზარზე წვდომა გარკვეულ ადმინისტრაციულ მოთხოვნებს ექვემდებარება (მაგ., შრომის ნებართვები), მაგრამ ლტოვილებს OECD-ის წევრ ყველა ქვეყანაში მუშაობის კანონიერი უფლება აქვთ.  თავშესაფრის მაძიებლებისთვის (ეს ის ადამიანები არიან, რომლებიც თავშესაფრის განაცხადის განხილვის შედეგს ელოდებიან) ეს უფლებები და ვალდებულებები სხვადასხვა ქვეყანაში ერთმანეთისგან საგრძნობლად განსხვავდება.  თუმცა ქვეყნების უმრავლესობა შრომის ბაზარზე განმცხადებელთა გარკვეულ ჯგუფებს უშვებს, კონკრეტული პირობებით, მაგალითად, როგორიცაა, შრომის ბაზრის ტესტირება ან წინასწარი ლოდინის პერიოდი; ეს უკანასკნელი შეიძლება 2 თვიდან (იტალიაში) 12 თვემდე მერყეობდეს (გაერთიანებულ სამეფოში).  ავსტრალიაში, კანადაში, ჩილეში, საბერძნეთში, მექსიკაში, ნორვეგიასა და შვედეთში თავშესაფრის მაძიებელთა ზოგიერთ ჯგუფს უფლება აქვს დაუყოვნებლივ დაიწყოს მუშაობა,  სულ მცირე პრინციპის დონეზე.

შეთავაზებული მოქმედებები
· სახელმწიფო ორგანოებისთვის და დასაქმების სერვისებისთვის 
• შექმენით ინტეგრირებული პროცედურები შრომის ნებართვებისა და სხვა საჭირო სერტიფიკატების გასაცემად, რომლებიც დაფუძნებული იქნება მკაფიო ადმინისტრაციულ წესებზე 
• უზრუნველყავით რეგულაციების თანაბარი შესრულება მთელი ქვეყნის მასშტაბით და შეზღუდეთ დისკრეციის ფარგლები ადგილობრივ დონეზე 
• თუ შრომის ნებართების ან ლიცენზიების გაცემაში რამდენიმე უწყება არის ჩართული, განამტკიცეთ თანამშრომლობა დამსაქმებლებს, დასაქმების სერვისებსა და საიმიგრაციო ორგანოებს შორის  
• უზრუნველყავით განახლებული და დეტალური ინფორმაცია დამსაქმებლებისთვის, რომლებსაც სურთ თავშესაფრის მაძიებელთა, ლტოლვილების და საერთაშორისო დაცვის სხვა ბენეფიციართა სამუშაოზე აყვანა, თანმიმდევრული სახელმძღვანელო მითითებებისა და ინდივიდუალური საჭირობების შესაფერი მხარდაჭერის ჩათვლით, მაგ., სატელეფონო ცხელი ხაზის მეშვეობით 
• ჩაუტარეთ ტრენინგები ადამიანური რესურსების განყოფილებათა პერსონალს თავშესაფრის მაძიებელთა და საერთაშორისო დაცვის ბენეფიციართა დასაქმებასთან დაკავშირებული მოთხოვნებისა და უფლებების შესახებ 
• სამართლებრივი ინფორმაცია შესთავაზეთ დამსაქმებლებს, მათ შორის, ბროშურების, ონლაინ-ინფორმაციის და სპეციალურად შექმნილი „ცხელი ხაზების“ მეშვეობით  
· ლტოლვილებისთვის
• იცოდეთ შრომის უფლების პირობები და ფარგლები და უჩვენეთ დამსაქმებლებს, რომ თქვენ გესმით ამ უფლების არსი, მაგალითად, ასახეთ ეს სამუშაოს მოთხოვნის განცხადებაში  
• გაეცანით ინფორმაციას მასპინძელ ქვეყანაში დასაქმების ადმინისტარციული სისტემის შესახებ 
· სამოქალაქო საზოგადოების ორგანიზაციებისთვის
• შექმენით საინფორმაციო მომსახურება დამსაქმებლებისთვის და შეადგინეთ ცოდნის მონაცემთა ბაზა ადმინისტრაციული სისტემის შესახებ ლტოლვილთა დასაქმებისთვის 


	დამსაქმებლებისთვის სახელმძღვანელო მითითებების უზრუნველყოფა კანადაში, კანადის იმიგრაციის, ლტოლვილთა და მოქალაქეობის სამსახურმა, სხვადასხვა პარტნიორებთან ერთად, ლტოლვილთა დასაქმებით დაინტერესებული დამსაქმებლებისთვის სახელმძღვანელო შექმნა.  სახელმძღვანელოში მოცემულია პრაქტიკული ინფრომაციის ფართო სპექტრი, მათ შორის, სირიელ ლტოლვილთა სოციალურ-ეკონომიკური მახასიათბლები,ინფორმაცია სირიის განათლების სისტემის და უსაფრთხოების კონტროლის შესახებ, რომელიც ლტოლვილებმა გაიარეს.  სახელმძღვანელოში აგრეთვე განმარტებულია არსებული ფინანსური სტიმულები და სხვა მხარდაჭერა, რომლებიც გათვალისწინებულია დამსაქმებლებისთვის, რომლებსაც ლტოლვილებს ასაქმებენ.  იხ. ბმული:  https://bit.ly/2HkFVje.  




მოქმედება 2
დამსაქმებლებისთვის საკმარისი იურიდიული დამაჯერებლობის უზრუნველყოფა 
შესავალი და მიმოხილვა
შრომის  სხვადასხვა სტატუსი და შრომის პოტენციური უფლებები გარკვეულ დაბნეულობასთან ერთად გაურკვევლობას იწვევს თავშესაფრის მაძიებლის, ლტოლვილის და საერთაშორისო დაცვის სხვა ბენეფიციარის მასპინძელ ქვეყანაში ყოფნის ხანგრძლივობა.  ეს დასაქმებას დამატებით სირთულეებს უქმნის.  ლტოლვილებს ჩვეულებრივ მყარი სამართლებრივი სტატუსი აქვთ, მაგრამ ზოგიერთ ქვეყანაში ეს სტატუსი  გარკვეული პერიოდის  შემდეგ შეიძლება განახლებას ექვემდებარებოდეს.  გარდა ამისა, საერთაშორისო დაცვის სხვა ბენეფიციარებს ბინადრობისთვის შეიძლება  უფრო არასაიმედო სტატუსი ჰქონდეთ და დამატებითი გაურკვევლობის წინაშე იდგნენ მათი ნებართვის განახლებასთან დაკავშირებით, რაც, ჩვეულებრივ, ყოველწლიურ საფუძველზე ხდება.  ქვეყანაში პოლიტიკის ცვლილებას - რაც დამასქმებელზე დამოკიდებული არ არის - შეუძლია შეცვალოს პირობები, რომლის საფუძველზე ლტოლვილი დარჩენას და, აქედან გამომდინარე, შრომას შეძლებს.
ამ გაურკვევლობის გამო დამსაქმებელმა შეიძლება აღარ განიხილოს პირი, რომელსაც დროებითი სტატუსი აქვს, მათი კვალიფიკაციის ამაღლებისა და ტრენინგის შესაძლებლობათა განხილვის ჩათვლით.  ამრიგად, პრაქტიკაში არამყარ სამართლებრივ სტატუსს შეუძლია მძიმე ზემოქმედება იქონიოს  ლტოლვილთა და საერთაშორისო დაცვის სხვა ბენეფიციართა შრომის ბაზარზე  მოხვედრის შანსებზე. 
ეს ასევე ეხება პროფესიულ განათლებასა და შეგირდობის ტიპის სწავლებას, რომლებიც ბევრ ქვეყანაში ლტოლვილთა და საერთაშორისო დაცვის სხვა ბენეფიციართა დასაქმებისთვის იმედისმომცემ გზებს უზრუნველყოფს.  თუმცა, თუ გავითვალისწინებთ, რომ ტრენინგს შეიძლება სამი წელი დასჭირდეს, თავშესაფრის მაძიებლის, არამყარი სამართლებრივი სტატუსის მქონე ლტოლვილის ან საერთაშორისო დაცვის სხვა ბენეფიციარის შეგირდად მიღებამ, დამსაქმებელი შეიძლება მნიშვნელოვანი რისკის წინაშე დააყენოს.
გარდა ამისა, საერთაშორისო დაცვის ბენეფიციარს შეიძლება ნაკლებად ჰქონდეს მასპინძელი ქვეყნის ენის შესწავლის, ხანგრძლივი ტრენინგის დაწყების ან მოცემული ქვეყნისთვის დამახასიათბელი უნარების შეძენის სურვილი, თუ მისთვის ნათელი არ იქნება ქვეყანაში დარჩენის პერსპექტივა.

იცოდით რომ?
2015 წლის იანვრიდან 2017 წლის ივნისამდე ევროკავშირში, შვეიცარიასა და ნორვეგიაში თავშესაფრის განაცხადებზე 1,3 მილიონი დადებითი გადაწყვეტილება იქნა მიღებული პირველი ინსტანციების მიერ: 766 400-მა მიიღო ლტოლვილის სტატუსი (58%-მა პირველი ინსტანციის მიერ მიღებული დადებითი გადაწყვეტილებით), 422 000-მა მიიღო სუბსიდიური დაცვის სტატუსი (32%), ხოლო 125 000-მა სხვა ჰუმანიტარული სტატუსი (10%) მიიღო.  2017 წლის პირველ ნახევარში სუბსიდიური დაცვის მქონე პირთა ხვედრითი წილი 50%-ით გაიზარდა.  ევროკავშირის საკვალიფიკაციო დირექტივის (2011/95/EU)  შესაბამისად, ლტოლვილს ნებართვა (განახლებას დაქვემდებარებული) უნდა გაიცეს არანაკლებ სამი წლით, ხოლო სუბსიდიური დაცვის სტატუსის მქონე პირს  - არანაკლებ ერთი წლით. 
შეთავაზებული მოქმედებები
· სახელმწიფო ორგანოებისთვის და დასაქმების სერვისებისთვის 
• განიხილეთ ლტოლვილებისათვის განახლებადი ბინადრობის მოწობის  და საერთაშორისო დაცვის სხვა ბენეფიციარებისთვის უფრო მოკლევადიანი ბინადრობის ნებართვების გაცემის ნეგატიური ზემოქმედება  შრომის ბაზარზე ინტეგრაციის თვალსაზრისით 
• შეარბილეთ დამსაქმებლის რისკი, რომელიც ინვესტირებას ახდენს თავშესაფრის მაძიებელთა და საერთაშორისო დაცვის სხვა ბენეფიციართა პროფესიულ განათლებაში, რისთვისაც შექმენით სქემები, რომლებიც იურიდიულ დამაჯერებლობას უზრუნველყოფს ტრენინგის პერიოდში. 
· დამსაქმებელთა ასოციაციებისთვის
• გააცანით დამსაქმებლებს თავშესაფრის მაძიებელთა და საერთშორისო დაცვის სხვა ბენეფიციართა შრომის უფლებები 
• მთავრობებს უჩვენეთ მაგალითი, როგორ აბრკოლებს არასათანადო იურიდიული დამაჯერებლობა საერთაშორისო დაცვის ბენეფიციართა დასაქმებას და მათი სამომავლო ტრენინგების დაფინანსებას 
· სამოქალაქო საზოგადოების ორგანიზაციებისთვის
• დაეხმარეთ ლტოლვილებსა და დამსაქმებლებს შრომის უფლებების შესახებ ინფორმაციის მიღებაში

	ბინადრობის სტაბილური ნებართვის უზრუნველყოფა პროფესიული განათლებისა და ტრენინგის განმავლობაში
2016 წელს, დამსაქმებელთა იურიდიული დამაჯერებლობის განმტკიცების მიზნით, გერმანიამ დანერგა ახალი სქემა, რომელიც თავშესაფრის მაძიებლებს და ქვეყანაში „დაშვებულ“ სხვა პირებს (ესენი ძირითადად არიან ის პირები, რომლებმაც თავშესაფრის განაცხადზე უარყოფითი პასუხი მიიღეს, მაგრამ რომელთა დეპორტაცია შეუძლებელია ადმინისტრაციული ან სხვა დაბრკოლებების გამო) შეგირდობის გავლის საშუალებას აძლევს. ეს სქემა გარანტიას იძლევა, რომ პროფესიული მომზადების პერიოდში, რომელიც ჩვეულებრივ 3 წელი გრძლედება, მათ შეეძლებათ ქვეყანაშ დარჩენა, მიუხედავად იმისა, რომ მათ თავშესაფრის მიცემაზე უარი უთხრეს.  ამასთან თუ ისინი სამსახურს იშოვიან პროფესიული მომზადების შემდეგ, მათ გერმანიაში დარჩენის უფლება დამატებით 2 წლით გაუხანგრძლივდებათ. აღნიშნული ძლიერ სტიმულებს ქმნის ტრენინგის დასრულებისა და შემდგომი დასაქმებისთვის.  იგი ამავდროულად დამსაქმებელს უქარწყლებს იმის განცდას, რომ ვერ შეძლებს ტრენინგებში ან შეგირდობაში ინვესტირებული თანხებისგან სარგებლის მიღებას, რადგან პირებმა, რომლებმაც სწავლება გაიარეს, ქვეყანა უნდა დატოვონ.



მოქმედება 3  
განსაზღვრეთ და დაადასტურეთ ლტოლვილთა უნარები 

შესავალი და მიმოხილვა
ლტოლვილებს მრავალფეროვანი სოციალურ-ეკონომიკური ისტორია აქვთ.  ზოგს უმაღლესი განათლება აქვს და თავისი ქვეყნიდან წამოსვლამდე ინჟინრად, ექიმად ან მკვლევარად მუშაობდა.  ზოგიერთს მენეჯერის ან მეწარმის უნარები აქვს, ხოლო ზოგს - პროფესიული ან კვალიფიციური სამუშაო ძალის უნარ-ჩვევები. ზოგიერთ მათგანს განათლების კურსი დასრულებული არა აქვს ან საშუალო სკოლის მხოლოდ რამდენიმე კლასი აქვს დასრულებული, ან საერთოდ არცერთი.  ასეთი მრავალფეროვანი პროფილი ერთდროულად გამოწვევაც არის და შესაძლებლობაც.  თავდაპირველად საჭიროა განისაზღვროს რა უნარები აქვს ლტოლვილს ქვეყანაში შემოსვლისას, რაც შეიძლება დადგინდეს მათი ოფიციალური კვალიფიკაციების, ადრინდელი პროფესიული გამოცდილების და, უფრო ზოგადად, მათი შესაძლებლობებისა და მოტივაციის შესწავლით.
ასეთი შემოწმება საჭიროა დამსაქმებლის ყოყმანის დასაძლევად, რომელიც ლტოლვილის სამუშაოზე აყვანას აპირებს.  პირველი, ვინაიდან ლტოლვილმა ქვეყანაში შესვლის მომენტისთვის ხშირად არ იცის მასპინძელი ქვეყნის ენა, დამსაქმებელს უჭირს მისი პროფესიული პოტენციალის შეფასება.  მეორე, ლტოლვილს, მისი მდგომარეობის გამო, ხშირად არა აქვს მის მიერ მიღებული განათლების დამადასტურებელი დოკუმენტი (განასკუთრებით მაშინ, როდესაც იგი კონფლიქტის ზონიდან არის გამოქცეული) და მისთვის რთულია წინა დამსაქმებლისაგან რეკომენდაციის მიღება.  მესამე, ლტოლვილები უმეტესწილად ისეთი ქვეყნებიდან არიან, რომელთა ბიზნესგარემო და განათლების სისტემები პოტენციური დამსაქმებლებისთვის ცნობილი არ არის.  ამან შეიძლება კიდევ უფრო გააღრმავოს უნდობლობა კანდიდატის შესაძლებლობის მიმართ.  ამრიგად, დამსაქმებელმა შეიძლება არასათანადოდ შეაფასოს ლტოლვილის უნარები და კვალიფიკაცია.  მართლაც, ევროპის სამუშაო ძალის 2014 წლის კვლევის სპეციალური მოდულის მონაცემები ადასტურებს, რომ მესამე საფეხურის განათლების მქონე ლტოლვილები ევროპაში სამჯერ მეტად შეიძლება მუშაობდეს თავის ოფიციალურ კვალიფიკაციაზე უფრო დაბალ პოზიციაზე, ვიდრე ადგილობრივი მოქალაქე (60% vs. 21%) და ორჯერ უფრო ხშირად, ვიდე სხვა მიგრანტი (30%). 
გაურკვევლობის ხარისხის შესამცირებლად აუცილებელია დამსაქმებლების ჩართვა უნარების შეფასების მექანიზმების შემუშავებისა და განხორციელების პროცესში, სხვა დამსაქმებელთა მიერ შეფასების შედეგების აღიარების ჩათვლით.  გარდა ამისა, შეიძლება შემუშავდეს ონლაინ თვითშეფასების მექანიზმები, რომლებიც ლტოლვილებს  თავიანთი კვალიფიკაციის ხარვეზების იდენტიფიცირებასა და კვალიფიკაციის ამაღლების არსებული სერვისების შერჩევაში დაეხმარება.  

იცოდით რომ?
არასამთავრობო ორგანიზაციამ „ნიჭი საზღვრებს გარეშე“ (Talent Beyond Boundaries), რომელიც მიგრანტთა და დამსაქმებელთა დაკავშირებაზე მუშაობს, 2017 წლის ზაფხულში ჩაატარა 10 000-მდე ლტოლვილის ანკეტის კვლევა მათი შრომითი მოწყობის პერსპექტივის შესწავლის მიზნით; ლტოლვილთა უმრავლესობა იმყოფებოდა ლიბანსა და იორდანიაში. მონაწილეთა ერთ მესამედს, მათი განცხადებით, უმაღლესი განათლება ჰქონდა მიღებული; ყველაზე ხშირად მიუთითებდნენ კვალიფიკაციაზე საინფორმაციო ტექნოლოგიების სფეროში.  ერთ მესამედზე მეტმა მიუთითა, რომ მეორე ენაც იცოდა; ორი ენის მცოდნეთა შორის, არაბულის შემდეგ, უმრავლესობამ ინგლისური ენა იცოდა.  წამყვან პროფესიათა შორის განისაზღვრა ინჟინერი, პროფესორი/ლექტორი, მასწავლებელი, ბუღალტერი და საინფორმაციო ტექნოლოგიების სპეციალისტი.
შეთავაზებული მოქმედებები
· სახელმწიფო ორგანოებისთვის და დასაქმების სერვისებისთვის 
• დახმარება გაუწიეთ დამსაქმებლებს უნარების შეფასებაში (პროფესიული უნარების და ადრინდელი შრომითი გამოცდილების ჩათვლით) და უზრუნველყავით ამ სამსახურების ფართო ხელმისაწვდომობა უფასოდ ან მინიმალური საფასურით.
• გააუმჯობესეთ უცხოური სერტიფიკატების/კვალიფიკაციებისა და არაფორმალური უნარების აღიარების პროცესი და ხელმისაწვდომი გახადეთ ინფორმაცია მათ შესახებ
• განსაზღვრეთ ლტოლვილ ქალთა წინაშე მდგარი კონკრეტული ბარიერები, რომლებიც უნარების შეფასებასთან შეიძლება იყოს დაკავშირებული და მიიღეთ ზომები მათ აღმოსაფხვრელად
• ჩართეთ დამსაქმებლები უნარების შემოწმების მექნიზმების შექმნასა და განხორციელებაში  
• ხელი შეუწყვეთ ონლაინ-მექანიზმების გამოყენებას, როგორიცაა, უნარების ევროკავშირის აღწერის მექანიზმი მესამე ქვეყნების (ევროკავშირის არაწევრი ქვეყნების) მოქალაქეებისთვის:  https://bit.ly/2IZEur0. 
· დამსაქმებლებისთვის
• მიეცით ლტოლვილებს მათი უნარების დემონსტრირების საშუალება და სთხოვეთ კანდიდატებს წარმოადგინონ რეკომენდაცია ან შუამდგომლობა, მაგალითად, სოციალური მუშაკებისაგან, სპონსორებისაგან ან მენტორებისგან
• იცოდეთ, რომ ლტოლვილმა შეიძლება ვერ წარმოადგინოს გარკვეული ინფორმაცია/დოკუმენტები მისი განვლილი ცხოვრების შესახებ
· დამსაქმებელთა ასოციაციებისთვის
• წაახალისეთ დამსაქმებლები, რომლებსაც აქვთ  სტაჟირების პროგრამა, გასცენ რეკომენდაცია 
• ხელი შეუწყვეთ დამასაქმებლებს შორის შემოწმების მექნიზმების შესახებ გამოცდილების გაზიარებას 

· ლტოლვილებისთვის
• კვალიფიკაციის დამადასტურებელი და სხვა შესაბამისი დოკუმენტები ათარგმნინეთ ადგილობრივ ენაზე  
• განსაზღვრეთ როგორც ფორმალური კვალიფიკაციების, ისე არაფორმალური უნარების დამადასტურებელი სერტიფიკატების ქონის შესაძლებლობები.
• შეეცადეთ უმოკლეს დროში შეცვალოთ ან ტესტირების მეშვეობით რაც შეიძლება საწრაფად აიღოთ მართვის მოწმობა

· სამოქალაქო საზოგადოების ორგანიზაციებისთვის 
• უზრუნველყავით საბაზისო ინფორმაცია ლტოლვილთა წარმოშობის ქვეყნის შესახებ, მაგალითად, მონაცემები/ფაქტები ქვეყანაში განვითარებული მრეწველობის შესახებ, მათი შრომის კულტურის შესახებ, და სხვ.
	არაფორმალური უნარების შეფასება კომპიუტერული ტესტით
ბოლო პერიოდში ლტოლვილთა უმრავლესობას ოფიციალური პროფესიული განათლების სერტიფიკატი არა აქვს.  ლტოლვილის არაფორმალური უნარების შეფასების მიზნით, გერმანიის საჯარო დასაქმების სამსახურმა შეიმუშავა უნარების განსაზღვრის კომპიუტერული ტესტი (“MYSKILLS”).  პრაქტიკულ სამუშაო გარემოში გამოსაყენებელი უნარების დასადგენად ტესტი იყენებს ვიდეოს, სადაც ნაჩვენებია მუშაკთა მიერ სტანდატული ამოცანების შესრულება მოცემული საქმიანობის ფარგლებში.  ვიდეოს ჩვენების შემდეგ კანდიდატებმა უნდა განსაზღვრონ შეცდომები ან ამოცანები და სათანადო თანმიმდევრობით უნდა დაალაგონ.  შეფასების ეს მექანიზმი დამსაქმებელთა ასოციაციასთან თანამშრომლობით არის შემუშავებული.  მან უნდა დაადგინოს სამუშაოს მოთხოვნებთან შესაბამისობა.  შეფასებას დაახლოებით ოთხი საათი სჭირდება და იგი  დასაქმების საჯარო სამსახურის ექსპერტის ზედამხედველობის ქვეშ სრულდება.  დღეისათვის ტესტირება ექვს ენაზე არის შესაძლებელი და 30 პროფესიის შემოწმების საშუალებას იძლევა.  იხ. ბმულზე: https://bit.ly/2G2GGMy (გერმანულ ენაზე).




მოქმედება 4. 
სამუშაოს დასაწყებად საჭირო უნარების განვითარება
შესავალი და მიმოხილვა
ლტოლვილთა უნარების თავდაპირველი ანალიზის შემდეგ, მათი შრომისთვის მზადყოფნა სხვადასხვა ფაქტორზე არის დამოკიდებული.  მათ, ვისაც ტრავმა აწუხებს,  სამუშაოს დაწყებამდე შესაძლოა დასჭირდეთ სპეციალიზირებული სამედიცინო და სოციალურ სამსახურების  დახმარება.  მასპინძელი ქვეყნის ენის არასათანადო ცოდნა და იქ მოთხოვნილი უნარების განსხვავება წარმოშობის ქვეყანაში განვითარებული უნარებისაგან, შეიძლება ასევე ლტოლვილისაგან მოითხოვდეს გარკვეული უნარების შეძენას ან არსებული უნარების გაუმჯობესებას.  ამავდროულად, ლტოლვილმა უნდა იცოდეს ადგილობრივი მუშაკების ჩვეულებები.   იმან, რომ ლტოლვილებმა დიდი დრო გაატარეს სამუშაოს გარეშე, თავდაჯერებულობასა და მოტივაციაზე, ისევე როგორც დამსაქმებლის ნდობაზე, შესაძლოა უარყოფოთი გავლენა იქონიოს.
ენის ცოდნა ერთ-ერთი უმნიშვნელოვანესი  მასპინძელი ქვეყნისთვის სპეციფიკური უნარია, რომლის განვითარებისთვის ლტოლვილებს ხელშეწყობა ესაჭიროებათ. მნიშვნელოვანია, რომ ენის ცოდნის გაუმჯობესებისთვის არსებული საშუალებები ითვალისწინებდეს ლტოლვილთა მრავალფეროვნებას მათი საჭიროებების (განსაკუთრებით ქალების და/ან მარტოხელა ბავშვიანი ქვრივი მშობლების) გათვალისწინებით და ენის ცოდნის სხვადასხვა დონეს.  ენის შესწავლის საშუალებები ხელმისაწვდომი უნდა იყოს ყველა ლტოლვილისთვის, მათი განათლების დონის მიუხედავად.  მასპინძელი ქვეყნის ენის საბაზისო დონეზე დაუფლების შემდეგ, ლტოლვილმა დამატებით უნდა გაიაროს კონკრეტული პროფესიული ენის კურსი.  ფაქტები ადასტურებს, რომ ასეთი ტრენინგები და მხარდაჭერა განსაკუთრებით ეფექტურია და მნიშვნელოვნად ეხმარება ლტოლვილებს სამუშაოს პოვნაში, განსაკუთრებით მაშინ, როდესაც ისინი სამუშაო ადგილებზე არის ორგანიზებული. 
პროფესიული მუშაობის გამოცდილების მქონე ლტოლვილებს შეიძლება დასჭირდეთ ინფორმაცია თავიანთ სფეროში მასპინძელი ქვეყნის კონკრეტული პრაქტიკის შესახებ (მაგ., პროცედურები და ნორმები, სამუშაო დღის ორგანიზება, სპეციფიკური ელექტრონული ხელსაწყოები და პროგრამული უზრუნველყოფა, და ა.შ.).  ამისათვის ლტოლვილებს უნდა ჰქონდეთ წვდომა შესაბამისი პროფესიული ტრენინგის პროგრამებზე, რომლებიც, იდეალურ შემთხვევაში, სამუშაო ადგილებზე უნდა იყოს ორგანიზებული (მაგ., სტაჟორობა, შეგირდობა, სამუშაო ადგილზე სწავლება). 
გარდა ამისა, საჭიროების შემთხვევაში, ლტოლვილებს უნდა დაეხმარონ შრომის ბაზრის ან კარიერული ზრდის ალტერნატივების გაცნობაში, რომლებიც მათი უნარების შესაფერი იქნება. გარკვეულ სექტორებში სამუშაოს დაწყების წინაშე მდგარი ბარიერები, მაგალითად, ლიცენზიები, შეიძლება უფრო მოკლევადიან დასაქმებას მოითხოვდეს ნაკლებად აქტუალურ სექტორში,  ლიცენზირების პროცესის განხორციელებამდე.
იცოდით რომ?
2014 წლის ევროპის კავშირის სამუშაო ძალის შეფასების შესაბამისად, ევროპაში მასპინძელი ქვეყნის ენის საბაზისო ცოდნის მქონე ზრდასრულ ლტოლვილთა 30%-ზე ნაკლები არის დასაქმებული. 
მათგან განსხვავებით, ენის საშუალო დონეზე მცოდნე ლტოლვილთა თითქმის 60% არის დასაქმებული.  მათ შორის, ვინც თავისუფლად ფლობს მასპინძელი ქვეყნის ენას, 67% არის დასაქმებული და ისინი ქვეყნის მოქალაქეთა თანაბარ პირობებში იმყოფებიან.
შეთავაზებული მოქმედებები
· სახელმწიფო ორგანოებისა და დასაქმების სამსახურებისთვის 
• უზრუნველყავით ენის სწავლება, რომელიც შექმნილი იქნება ლტოლვილთა უნარების, საბაზისო მოანცემების და კონკრეტული საჭიროებების გათვალისწინებით; განსაკუთრებული ყურადღება მიაქციეთ ქალებს და მარტოხელა ან ქვრივ მშობლებს  
• უზრუნველყავით პროფესიის შესაფერი ენის ტრენინგი და კონკრეტული პროფესიული ტრენინგი, იდეალურ შემთხვევაში, სამუშაო გარემოში  
• უზრუნველყავით ფინანსური დახმარება ან კრედიტები ლტოლვილებისთვის, რომლებსაც ავტომობილის მართვის კურსების გავლა სჭირდებათ  
· დამსაქმებლებისთვის 
• შესთავაზეთ სტაჟირება, მენტორის ხელმძღვანელობით მუშაობა და/ან  შეგირდობა, რათა ლტოლვილმა პირველი გამოცდილება მიიღოს მასპინძელი ქვეყნის შრომის ბაზარზე  
· ლტოლვილებისთვის
• შეეცადეთ ისწავლოთ ადგილობრივი ენა და შეიძინოთ შესაბამისი უნარები, რათა დააჩქაროთ სამუშაო ადგილზე თქვენი ინტეგრირება
• თავშესაფრის მაძიებელთათვის - შესაძლებლობის ფარგლებში,  ნუ გადადებთ ოფიციალური სტატუსის მიღებამდე ენის შესწავლას ან პროფესიული უნარების განვითარებას, რასაც შეუძლია გაზარდოს ქვეყანაში თქვენი დასაქმების  შესაძლებლობა.
• მონაწილეობა მიიღეთ მენტორობის, სტაჟორის და შეგირდობის პროგრამებში, სადაც ეს არსებობს. 
• შეეცადეთ დაადგინოთ ფასიანი პრაქტიკის ან ნებაყოფლობითი სამუშაოს შესაძლებლობა, რაც სამუშაო ადგილზე დამკვიდრების და ქსელების შექმნის საშუალებას მოგცემთ 
• შეისწავლეთ ადგილობრივი შრომის ბაზარი, მისი ფუნქციონირების ჩათვლით (სამუშაოზე აყვანასთან დაკავშირებული დეტალები, და სხვ.), და სამუშაო ადგილზე დამკვიდრებული ნორმები და ჩვეულებები 
· სამოქალაქო საზოგადოების ორგანიზაციები 
• ხელი შეუწყვეთ ლტოლვილთა სასწავლო შესაძლებლობებს ადგილობრივი დასაქმების პრაქტიკისა და შრომის ეტიკეტის შესახებ, რომლის ცოდნის მოლოდინიც დასაქმების შემთხვევაში არსებობს

• შექმენით რეფერალური სისტემები სამოქალაქო ორგანიზაციებს შორის, რათა უზრუნველყოთ ცოდნის მიმოცვლა სხვა ხელთ არსებული მომსახურების შესახებ, რომლებსაც შეუძლიათ გააუმჯობესონ ლტოლვილთა მზაობა შრომისთვის.

	არსებულ შრომით გამოცდილებაზე დაყრდნობა
ქვეყანაში ლტოლვილთა დიდი რაოდენობის შესვლაზე რეაგირებისთვის შევედეთმა დანერგა პროგრამა „სწრაფი გზა“, რომელიც ხელს უწყობს შრომის ბაზარზე იმ ლტოლვილთა ინტეგრაციის დაჩქარებას, რომლებსაც გამოცდილება აქვთ დეფიციტურ პროფესიებში, როგორიცაა, სამედიცინო მუშაკები და მასწავლებლები.  პროგრამა „სწრაფი გზა“ ინტენსიური ინტეგრაციის პაკეტს უზრუნველყოფს 20 სხვადასხვა პროფესიისთვის, ლიცენზირებული პროფესიების ჩათვლით, კერძოდ, მასწავლებლებისა და ექიმებისთვის, ასევე, უფრო დაბალი კვალიფიკაციის პროფესიებისთვის, მაგალითად, მღებავებისა და პროფესიონალი მძღოლებისთვის.  პროგრამა „სწრაფი გზა“ შემუშავდა პროფკავშირებთან და დამსაქმებელთა ასოციაციებთან მჭიდრო თანამშრომლობით.  პროგრამის დაწყებისას ხდება უნარების თავდაპირველი იდენტიფიცირება და შემოწმება. მომდევნო ნაბიჯი არის ლტოლვილთა მათთვის შესაფერ პროფესიებთან დაკავშირების პროგრამებში მონაწილეობა თავიანთ ეროვნულ ენაზე  და ამავდროულად  შვედური ენის შემსწავლელი კურსების გავლა.  ეს მათ საშუალებას აძლევს თავიდანვე განამტკიცონ საკუთარი პროფესიული უნარები, შვედური ენის სრულყოფილად შესწავლამდე. იხ.: https://bit.ly/2IJ4OVW.  



მოქმედება 5 
მიუსადაგეთ ლტოლვილთა უნარები ა დამსაქმებელთა საჭიროებებს
შესავალი და მიმოხილვა
ლტოლვილის უნარების განსაზღვრის და აუცილებელი დამატებითი უნარების ათვისების შემდეგ, მისი დასაქმების მთავარი გამოწვევა არის დამსაქმებლის პოვნა, რომელსაც ისეთი უნარების მქონე მუშაკის დაქირავება სურს, როგორიც ლტოლვილს აქვს.  სამუშაოსთან შესაბამისობა, რომელიც ნორმალურ გარემოებებშიც კი პრობლემაა, ლტოლვილისთვის კიდევ უფრო რთულია.  ამას რამდენიმე მიზეზი აქვს.  პირველი, ლტოლვილებს ხშირად არა აქვთ შესაბამისი სოციალური კაპიტალი და ქსელები.  მეორე, დასაქმების საჯარო ან კერძო სამსახურების მუშაკებმა შეიძლება არ იცოდნენ ლტოლვილთა კონკრეტული სიტუაციები, განსაკუთრებით იმ ქვეყნებში, სადაც ტრადიციულად შეზღუდული ან დაბალი რაოდენობის შემოსვლები ფიქსირდება.  მესამე, და რაც ამასთან პირდაპირ არის დაკავშირებული, დასაქმების სპეციალისტებს სათანადო პროფილის მქონე ლტოლვილთა იდენტიფიცირებისთვის საჭირო გამოცდილება ან ცოდნა შეიძლება არ ჰქონდეთ.  მეოთხე, შეიძლება თვით ლტოლვილებმა არ იცოდნენ რა გზებით ხდება მათი სპეციალობის სფეროში ვაკანსიების გამოცხადება და სამუშაოზე აყვანა.  და ბოლოს, ლტოლვილი შეიძლება გეოგრაფიულად ძალიან შორს იყოს იმ სამუშაო ადგილებიდან, სადაც შესაძლოა მისი უნარები იყოს გამოსადეგი.
ამ კონტექსტში, შესაძლებლობის ფარგლებში და საჭიროების შემთხვევაში, ლტოლვილთა თემებში განსახლებისას, მნიშვნელოვანია გათვალისწინებული იქნეს როგორც ლტოლვილთა უნარების პროფილი, ისე ადგილობრივი შრომითი საჭიროებები.  ეს, წინაპირობის სახით ითვალისწინებს, რომ ორივე მათგანი წინასწარ უნდა იყოს ცნობილი. 
ეს თავისთავად არ არის სამუშაოს შესაბამისობის დადგენა, მაგრამ დასაქმებისთვის შესაბამისობის კრიტერიუმების გათვალისწინება გამოსადეგია ადგილობრივი თემების განსაზღვრისას, სადაც ლტოლვილებმა უნდა იცხოვრონ.  მაგალითად, ლტოლვილთა ზოგიერთი ჯგუფი ძირითადად სოფლიდან არის და მათ ისეთი უნარები აქვთ, რომლებიც უფრო ადვილად შეიძლება იქნეს მობილიზებული სოფლის მეურნეობის და თევზჭერის სექტორებში.
უფრო ზოგადად თუ ვიტყვით, დამსაქმებელმა უნდა იცოდეს და ხელი უნდა მიწუვდებოდეს ლტოლვილთა უნარების ერთობლიობაზე.  დამსაქმებელმა პოტენციალურ ლტოლვილ მუშაკთან კონტაქტი რომ დაამყაროს, მას ადვილად უნდა მიუწვდებოდეს ხელი ინფორმაციაზე  მათი პროფილისა და უნარების შესახებ  (ამავდროულად უზრუნველყოფილი უნდა იქნეს მონაცემთა დაცვის სათანადო ღონისძიებები).  ამ მიზნის მისაღწევად ერთი ძალიან პრაქტიკული ღონისძიება არის დასაქმების ფორუმი. როდესაც ლტოლვილებიც და დამსაქმებლებიც სათანადოდ არიან მომზადებული, იგი შეიძლება კარგი მექანიზმი აღმოჩნდეს საინფორმაციო ხარვეზის შესავსებად, რაც, ჩვეულებრივ, დისტანციას ქმნის პოტენციურ კანდიდატებსა და სამუშაოს შესაძლებლობებს შორის.
ლტოლვილთა უნარების დასადგენად წარმატებით იყენებენ ონლაინ პლატფორმებს, რომლებიც ხელს უწყობს ლტოლვილთა  დასაქმებას.  ისინი გამოიყენება როგორც კონკრეტული ქვეყნის ფარგლებში (მაგ., ‘Jobs4refugees’ გერმანიაში), ისე საერთაშორისო დონეზე (მაგ. Talent Beyond Boundaries).  ამავდროულად, ზოგიერთი პროფესიული ქსელის შექმნისას გათვალისწინებული იქნა ლტოლვილთა დასაქმების საკითხები (მაგ., ‘Science4refugees, რომელიც ევროკავშირმა შექმნა), ხოლო ზოგიერთ არსებულ ვებპორტალს ასეთი მიმართულება დაემატა (მაგ., ‘Welcome Talent programme’, რომელიც LinkedIn-მა შექმნა).  
იცოდით რომ?
ევროპის ეკონომიკური თანამშრომლობისა და განვითარების ორგანიზაციის წევრი სახელმწიფოების უმეტესობას აქვს ქვეყნის ტერიტორიაზე  თავშესაფრის მაძიებელთა და/ან ლტოლვილთა განაწილების პოლიტიკა, მაგრამ მათში იშვიათად არის გათვალისწინებული ადგილობრივი შრომის ბაზრის პირობები.  კვლევების შესაბამისად, განაწილების მეთოდებში ადგილობრივი შრომის ბაზრის პირობების და შრომითი საჭიროებების გათვალისწინება დასაქმებისა და შემოსავლების უფრო მაღალ დონეს უზრუნველყოფს, ასევე ქმნის ინტეგრაციის უკეთეს პერსპექტივას, გრძელვადიანის ჩათვლით.   

შეთავაზებული მოქმედებები
· სახელმწიფო ორგანოებისთვის და დასაქმების სერვისებისთვის  
• ლტოვილთა განაწილებისას/განსახლებისას გაითვალსიწინეთ მათი უნარები და ადგილობრივი შრომის ბაზრის საჭიროებები
•დასაქმების სერვისების თანამშრომლებისთვის ჩატარეთ საგანმანათლებლო ღონისძიებები, რათა ამაღლდეს მათი ცნობიერება ლტოლვილებთან და მათ უნარებთან დაკავშირებულ საკითხებზე   
ლტოლვილებს, რომელთა უნარები სხვადასხვა დარგებში შეიძლება იქნეს გამოყენებული, მიასწავლეთ თავიანთ პროფესიასთან დაკავშირებული სამუშაო  ან ალტერნატიული კარიერა
• ხელი შეუწყვეთ შრომის არსებული შესაძლებლობების მისადაგებას ლტოლვილთა უნარებთან  
• მოაწყვეთ დასაქმების ფორუმი,, რათა უზრუნველყოთ დამსაქმებელთა და ლტოლვილთა მისადაგება
· დამსაქმებლებისთვის
• ლტოლვილებთან კონტაქტების დამყარებისას სამსახურში აყვანის ტრადიციული მეთოდების გარდა სხვა ფორმებიც გამოიყენეთ, მაგალითად, სამოქალაქო საზოგადოების ორგანიზაციებთან დაკავშირება, რომლებიც ლტოლვილებთან და თავშესაფრის მაძიებლებთან მუშაობენ  
• უფრო ინტენსიურად იმუშავეთ სახელმწიფო ორგანოებთან, აგრეთვე დასაქმების საჯარო და კერძო სამსახურებთან, რათა უკეთესად განსაზღვროთ ლტოლვილებისთვის შესაფერი სამუშაო შესაძლებლობები და მოახდინოთ მათი მაქსიმიზირება   
· ლტოლვილებისთვის
• აქტიურად ეძიეთ დამსაქმებლები, რომლებსაც სამუშაოზე აჰყავთ კანდიდატები, უნარებით, რომლებიც  თქვენის მსგავსია, მათ შორის,  დასაქმების ფორუმების  მეშვეობით. 


• არასამთავრობო ორგანიზაციების მეშვეობით გამოიყენეთ  არაფორმალური სამსახურეობრივი ქსელები და შეისწავლეთ სამუშაოზე აყვანის პირველადი არხები 
· სამოქალაქო საზოგადოების ორგანიზაციებისთვის
• შეიმუშავეთ ან დანერგეთ ონლაინ პლატფორმები, ლტოლვილთა უნარების შესახებ ინფორმაციაზე დამსაქმებლის წვდომის ხელშეწყობისთვის 

	ლტოლვილთა დასაქმების ფორუმების ორგანიზება
დასაქმების ფორუმი არის ერთ-ერთი საშუალება, რომელიც ლტოლვილი კანდიდატებისა და პოტენციური დამსაქმებლების ურთიერთდაკავშირებას უწყობს ხელს.  “Chancen:reich”-ი არის ავსტრიული არასამთავრობო ორგანიზაცია, რომელმაც ვენაში, 2016 წელს, დასაქმების საჯარო სამსახურთან თანამშრომლობით, პირველმა მოაწყო დასაქმების ფორუმი ლტოლვილებისთვის.   ფორუმის 90-მა წამყვანმა 3500 ლტოლვილსა და თავშესაფრის მაძიებელს გააცნო 1000-ზე მეტი სამუშაოსა და ტრენინგის შესაძლებლობები.  ადგილზე ჩატარდა 900-მდე გასაუბრება სამუშაოზე აყვანის მიზნით და 200-ზე მეტი შრომითი კონტრაქტი გაფორმდა.  გარდა ამისა, კომპანიებისთვის უზრუნველყოფილი იყო გამოფენის ტრადიციული სტენდები, ვორკშოპები თავშესაფრის კანონის შესახებ და ინტეგრაციის ტრენინგები, აგრეთვე, ვორკშოპები ლტოლვილებისთვის ავსტრიაში სამუშაოს პოვნისთვის აუცილებელი ასპექტების შესახებ.  ამ ღონისძიების წარმატებამ განაპირობა ის, რომ 2017 წელს ინსბრუკში ჩატარდა მეორე ფორუმი.  



მოქმედება 6
უზრუნველყავით თანაბარი შესაძლებლობები  სამუშაოზე აყვანის სფეროში და იბრძოლეთ სტერეოტიპების წინააღმდეგ 
შესავალი და მიმოხილვა
სამუშაოზე აყვანის (რეკრუტის) პროცესში, პრაქტიკა და მოთხოვნები, რომლებიც ერთი შეხედვით დაბალანსებულად/ობიექტურად ჩანს, შეიძლება ლტოლვილებს რეალურად არახელსაყრელ მდგომარეობაში აყენებდეს და განსაკუთრებულ პრობლემას უქმნიდეს.  გარდა ენისა, ლტოლვილებმა შეიძლება ასევე არ იცოდნენ ქვეყნისთვის სპეციფიკური ჩვეულებები, რომლებიც სამუშაოზე აყვანასთან არის დაკავშირებული.  მათთვის აგრეთვე შეიძლება რთული იყოს დოკუმენტების შეგროვება, რომლებიც დასაქმების დროს სტანდარტული პროცედურებით მოითხოვება.  ამავდროულად, მათ შეიძლება არ ჰქონდეთ გადაადგილების საშუალებები ან ინტერვიუებში მონაწილეობას ვერ იღებდნენ რაიმე კონკრეტული შეზღუდვების გამო.  
ერთი საკითხი, რომელიც დამსაქმებელებთან დისკუსიების დროს ხშირად გაისმის, რეკომენდაციასთან და უსაფრთხოების შემოწმებასთან არის დაკავშირებული.  ხშირად შეუძლებელია დაკავშირება ლტოლვილის წინანდელ დამქირავებელთან, რომელიც მისი წარმოშობის ქვეყანაში იმყოფება.  გარდა ამისა, მასპინძელ ქვეყანაში არსებული მცირე ან შესაძლოა, დასაქმების ისტორიის არარსებობის გამო, ბიოგრაფიის შემოწმების შედეგები დამსაქმებელს ხშირად არ აძლევს მისთვის სასურველ ინფორმაციას.    განსაკუთრებით რთული შეიძლება იქნეს პოლიციის ჩანაწერების მოპოვება, განსაკუთრებით ქვეყანაში ახალშემოსული ლტოლვილების შესახებ.
გარდა ამისა, ლტოლვილებს უნდა ჰქონდეთ ინფორმაცია მოცემულ ქვეყანაში სამუშაო ადგილისთვის დამახასიათებელი ჩვეულებების და სტრუქტურის შესახებ, რაც გარდამავალ პერიოდს გაუადვილებს როგორც ლტოვილს, ისე დამსაქმებელს და სამუშაოზე აყვანის პროცესის უკეთეს აღქმას უზრუნველყოფს.  დასაქმების პროცესებში ლტოლვილებისთვის თანაბარი შესაძლებლობების შექმნის მიზნით, დასაქმების საჯარო და კერძო სამსახურებსა და სამოქალაქო საზოგადოების აქტორებს შეუძლიათ ლტოლვილებს დაეხმარონ რეზიუმეს (CV) და სამოტივაციო წერილის მომზადებაში, ასევე, რჩევები მისცენ სამუშაოზე აყვანის გასაუბრებებთან დაკავშირებით.  ასეთი მხარდაჭერისთვის ერთ-ერთი ყველაზე ხარჯთეფექტური გზა მენტორთა პროგრამებია.
ლტოლვილთა სამუშაო ხშირად დაკავშირებულია სამუშაო ადგილამდე მგზავრობასთან.  კანდიდატები, რომელთა მობილურობა ფინანსური ან გეოგრაფიული ბარიერებით არის შეზღუდული, ასეთი სამუშაოს მიღებისთვის განაცხადს ვერ წარადგენენ, ხოლო თუ მაინც წარადგენენ, მათ სამუშაოზე აყვანის მცირე შანსები ექნებათ.  ვინაიდან ქვეყანაში შესვლისას ლტოლვილს ჩვეულებრივ არა აქვს (მოქმედი) მართვის მოწმობა, მას შეიძლება შეზღუდული წვდომა ჰქონდეს გარკვეული ტიპის სამუშაოზე ან შეეზღუდოს სამუშაოს ძებნის არეალი, რადგან გადაადგილებას მოახერხებს მხოლოდ ისეთ პუნქტებამდე, სადაც საზოგადოებრივი ტრანსპორტი მოძრაობს.  ეს პრობლემა უფრო მძიმეა სოფლის ტერიტორიებზე, სადაც საზოგადოებრივი ტრანსპორტი ხშირად ცოტაა, ასევე, ზოგიერთ პროფესიულ სექტორში, სადაც სამუშაო ადგილები მოძრავია, მაგალითად, სამშენებლო სექტორში.  
და ბოლოს, ლტოლვილთა შესახებ გავრცელებულმა სტერეოტიპებმა შეიძლება ხელი შეუშალოს მათ დასაქმებას.  სტერეოტიპებს შორის არის დისკრიმინაცია დასაქმების სფეროში და ლტოლვილებისადმი უარყოფითი დამოკიდებულება, ასევე ქვეშეცნეული სტიგმა - სტერეოტიპი, რომლის არსებობასაც ადამიანი ვერ აცნობიერებს, მაგრამ შესაძლოა მის გამო ქვეცნობიერად მოქმედებს.  ამრიგად, ლტოლვილებისადმი დამსაქმებელთა მიკერძოებული დამოკიდებულება, რომელიც თვალსაჩინოდ არ ჩანს, ნეგატიურად მოქმედებს მათ მიერ დასაქმების გადაწყვეტილების მიღებაზე  მიუხედავად იმისა, რომ შეიძლება ისინი ამას ვერც კი აცნობიერებდნენ. 


იცოდით რომ?
ფიქტიური რეზიუმეს ტესტირებამ მრავალ ქვეყანაში არსებული ვაკანსიებისთვის  დაადასტურა, რომ კანდიდატის სახელს მნიშვნელობა აქვს.  ამ კვლევებით დადგინდა, რომ „იმიგრანტულად ჟღერადი“ სახელის მქონე პირს შესარჩევ ინტერვიუზე მისაწვევად 3-4-ჯერ მეტი განცხადების დაწერა სჭირდება, ვიდრე ჩვეულებრივი სახელის მქონე პირს, რომელსაც მისი მსგავსი რეზიუმე აქვს.  
შეთავაზებული მოქმედებები
· სახელმწიფო ორგანოებისთვის და დასაქმების სერვისებისთვის  
• შესთავაზეთ დამხმარე სერვისები (ტრანსპორტირება, ბავშვზე მზრუნველობა, მოქნილი სამუშაო საათები, და ა.შ.), რაც სოფლად და შორეულ ადგილებში მყოფ  ლტოლვილებს სამუშაოსა და ტრენინგებზე მეტ წვდომას მისცემს, განსაკუთრებული ყურადღება მიაპყრეთ  ლტოლვილ ქალებს

•აამაღლეთ ცნობიერება ამაღლების კამპანია ტრენინგების პროგრამების და სხვა ღონისძიებების მეშვეობით, რომლებიც ფოკუსირებული იქნება დისკრიმინაციის, ქსენოფობიის და ქვეცნობიერი სტერეოტიპების საკითხებზე 
• შექმენით მექნიზმები დისკრიმინაციის წინააღმდეგ ბრძოლისთვის, მათ შორის, ადვილად ხელმისაწვდომი გასაჩივრების მექანიზმები იმ განმცხადებლებისთვის, რომლებმაც დისკრიმინაცია განიცადეს  
• მოხსენით ადმინისტრაციული ბარიერები ანაზღაურებადი  სტაჟირების  სისტემებში 
• შეზღუდეთ დამსაქმებელთა პასუხისმგებლობის რისკები ისეთი შემთხვევებისთვის, როდესაც ლტოლვილ მუშაკს არა აქვს შრომითი გამოცდილების დამადასტურებელი დოკუმენტაცია ან სარეკომენდაციო ბარათი 
· დამსაქმებლებისთვის
• სამუშაო ადგილზე დისკრიმინაციისა და სექსუალური შევიწროვების მიმართ დაამკვიდრეთ ნულოვანი ტოლერანტობა  
• უზრუნველყავით მოკლევადიანი სტაჟირება, რათა ლტოლვილს მისცეთ რეკომენდაციისა და დახასიათების მიღების საშუალება  
• დასაშვებად მიიჩნიეთ ზეპირი განცხადება ან პიროვნული დახასიათება, რომელსაც მოგცემთ, მაგალითად, სოციალური მუშაკი, სპონსორი ან მენტორი  
• დაეხმარეთ ლტოლვილებს კონტაქტი დაამყარონ თანამშრომლებთან, რაც ხელს შეუწყობს მათ სოციალურ ინტეგრაციას.  მაგალითად, შეიძლება გამოყენებული იქნეს სამუშაოზე მათი ერთად მგზავრობის შესაძლებლობა
• გამოიყენეთ პერსონალის შერჩევის სპეციალური ელექტრონული სისტემები, რომლებიც მიმართულია დამსაქმებლისა და ლტოლვილთა ურთიერთშესაბამისობის დადგენიკენ და რომლებიც სხვადასხვა დაინტერესებული სუბიექტების მიერ არის შექმნილი, დასაქმების კერძო სააგენტოების ჩათვლით 
• განიხილეთ ლტოლვილის წინადადება, ინტერვიუზე მოიყვანოს თარჯიმნის ან დამხმარეს მოყვანის შესახებ 
· დამსაქმებელთა ასოციაციებისთვის
• შეაფასეთ, რომელ პროფესიულ სფეროებში შეიძლება მოხდეს სავალდებულო საბაზისო მონაცემების შემოწმების ჩანაცვლება მისი პიროვნული დახასიათების სხვა საშუალებებით  
• უჩვენეთ, რომ ეთიკურ საკითხის გარდა, მიკერძოებულმა მიდგომამ შეიძლება ხელი შეუშალოს ახალი ნიჭიერი ადამიანის სამუშაოზე აყვანას და უარყოფითად იმოქმედოს ბიზნესის სამომავლო განვითარებაზე.   
· ლტოლვილებისთვის
• მიიღეთ საკმარისი ინფორმაცია თქვენი უფლებების შესახებ შრომის ბაზარზე ხელმისაწვდომობის და დასაქმების კუთხით  
• სამუშაოზე მისაღებად განცხადებები წარადგინეთ მასპინძელი ქვეყნის სტანდარტების დაცვით  
• თქვენს რეზიუმეში ან სამოტივაციო წერილში მიუთითეთ ადგილობრივ თემში თქვენი ჩართულობის ნებისმიერი ფორმის შესახებ, მაგალითად, ასოციაციების წევრობა და/ან ნებაყოფლობითი შრომა
• რეზიუმე მოამზადეთ ადგილობრივ ენაზე და შეეცადოთ იპოვოთ სამსახურები, რომლებიც რეზიუმეს მომზადებაში დაგეხმარებიან  
• საჭიროების შემთხვევაში, ინტერვიუზე წაიყვანეთ თარჯიმანი ან დამხმარე  
• სთხოვეთ სარეკომენდაციო წერილი საქმეზე პასუხისმგებელ მუშაკს ან ადრინდელ დამსაქმებელს, თუ ეს შესაძლებელია  
· სამოქალაქო საზოგადოების ორგანიზაციებისთვის 
• დაეხმარეთ ლტოლვილებს მათი რეზიუმესა და სამოტივაციო წერილის მომზადებაში, ასევე, გასაუბრებისთვის მომზადებაში 

მოქმედება 7
მოამზადეთ სამუშაო გარემო
შესავალი და მიმოხილვა
უკვე შექმნილ გუნდში ლტოლვილთა მიღებისა და ინტეგრირებისთვის საჭიროა მომზადება და ყველას ჩართულობა - კორპორატიული ლიდერების, ზედამხედველებისა და კოლეგა მუშაკების.  ამის განხორციელება შეიძლება პრობლემური იყოს.  ზოგიერთმა თანამშრომელმა თავიდან შეიძლება არ ისურვოს ლტოლვილთან ერთად მუშაობა, ან არ იცოდეს როგორ დაამყაროს მასთან ურთიერთობა.  ეს შეიძლება დაკავშირებული იყოს კომუნიკაციის პრობლემასთან, რომელსაც ენობრივი ბარიერი იწვევს, თუმცა აგრეთვე შეიძლება გამოიწვიოს კულტურული სხვაობის აღქმამ, ლტოლვილთა მიმართ განსაკუთრებულბა მოპყრობამ, მათთან დაკავშირებულმა სტერეოტიპებმა, ან ზოგადმა უკმაყოფილებამ, რომელიც სხვა სოციალური წარმოშობის მქონე ადამიანებთან მუშაობით არის გამოწვეული.  
გარდა ამისა, მენეჯერებმა და ზედამხედველებმა, რომლებსაც ლტოლვილებთან მუშაობის გამოცდილება არ ჰქონიათ, შეიძლება არ იცოდნენ რას უნდა მოელოდნენ, რა სახის დახმარება უნდა გაუწიონ მათ, ან როგორ მოაგვარონ დელიკატური საკითხები, როგორიცაა კულტურული განსხვავებები სამუშაო ადგილზე ქცევასთან მიმართებით, ან კომუნიკაციის ფორმები.  
ანალოგიურად, ლტოლვილები ხშირად ხვდებიან ისეთ შრომით გარემოში, რომელიც მკვეთრად განსხვავდება მათი ადრინდელი სამუშაო გამოცდილებისაგან.  განსხვავებული მოთხოვნებისა და ჩვევების შეჯერება რთულია, განსაკუთრებით როდესაც ამას ერთვის ენის შეზღუდული ცოდნა ან როდესაც კოლეგები ურთიერთობისაგან თავს იკავებენ.  ეს საკითხი თუ არ მოგვარდა, მან შეიძლება გაუგებრობა გამოიწვიოს და სამუშაო ადგილზე არაკომფორტული სიტუაცია შექმნას, რაც საბოლოოდ შეიძლება დაძაბულობაში გადაიზარდოს. 
იცოდით რომ?
სულ უფრო მეტი მტკიცებულება არსებობს, რომ სხვა ეთნიკურ ჯგუფებთან ყოფნისას სტერეოტიპები მცირდება, განსაკუთრებით ისეთ გარემოში, სადაც ადამიანები ერთმანეთს როგორც თანასწორებს  ყოველდღიურ გარემოში ხვდებიან, მაგალითად, სამუშაო ადგილზე ან სკოლაში.  
ეს მიანიშნებს, რომ თავდაპირველი უარყოფითი დამოკიდებულების ან შიშის დაძლევა შესაძლებელია ლტოლვილთა და მასპინძელი თემის მუშაკთა შორის პირდაპირი კონტაქტების ხელშეწყობით და  მათი ერთად მუშაობის უზრუნველყოფით.

შეთავაზებული მოქმედებები
· სახელმწიფო ორგანოებისთვის და დასაქმების სერვისებისთვის  
• უზრუნველყავით, რომ ლტოლვილთა შრომის ბაზარზე ინტეგრირების ღონისძიებებმა ადგილობრივი მოსახლეობის დასაქმების ღონისძიებებს ხელი კი არ შეუშალონ, არამედ შეავსონ ისინი 
• შეიმუშავეთ მკაფიო და დაბალანსებული კომუნიკაციის სტრატეგია, რომელიც ფაქტებზე იქნება ფოკუსირებული
· დამსაქმებლებისთვის
•  უფროსი დონის მენეჯმენტის მონაწილეობით აუხსენით თანამშრომლებს რა ლოგიკური საფუძვლები აქვს ლტოლვილთა სამუშაოზე აყვანას   
• მიეცით საშუალება თანამშრომლებს ჩაერთონ, მაგალითად, ლტოვილთა და დასაქმებულთა მენტორობის ან ‘ამხანაგობის’ სქემებში 
• ტრენინგები ლტოლვილთა მხარდაჭერის საკითხებზე შესთავაზეთ როგორც ზედამხედველებს, ისე რიგით თანამშრომლებს
• ხელი შეუწყვეთ პროფესიული და ღირსეული საუშაო ადგილის შექმნას ყველასთვის
• მიაწოდეთ ლტოლვილებს მკაფიო ინფორმაცია კომპანიის პოლიტიკისა და შრომითი ჩვევების შესახებ 
• მოძებნეთ პრაქტიკული გზები ქვეყანაში ახალჩამოსული ლტოლვილებისთვის ენის შესწავლის მხარდასაჭერად  
• დარწმუნდით, რომ სამუშაო ადგილზე დისკრიმინაციისა და სექსუალური შევიწროვების საწინააღმდეგო ღონისძიებები დასახულ მიზნის შესაბამისია
• დანერგეთ მრავალფეროვნების სტრატეგიები, რომლებიც ხელს შეუწყობს განსხვავებული კულტურისა და რელიგიის ადამიანების ერთად მუშაობას  
· დამსაქმებელთა ასოციაციებისთვის 
• სამუშაო ადგილებზე აამაღლეთ ცნობიერება კულტურათაშორისი კომუნიკაციის მნიშვნელობის შესახებ  
• გააცანით დამსაქმებლებს რეკომენდაციები ლტოლვილთა დასაქმებისთვის  სამუშაო ადგილის მომზადების შესახებ ლტოლვილებისთვის 
ლტოლვილებისთვის 
• შეეცადეთ აღიქვათ და შეეგუოთ ახალ სამუშაო კონტექსტს, უნარებსა და შრომის სექტორებს, თუ ეს შესაძლებელია 
• აქტიურად დაამყარეთ კავშირი კოლეგა მუშაკებთან და იურთიერთეთ მათთან  შესაძლებლობის ფარგლებში 
· სამოქალაქო საზოგადოების ორგანიზაციებისთვის 
• ხელი შეუწყვეთ დიალოგს მუშაკებსა და ლტოლვილებს შორის სამუშაოზე აყვანამდე და მუშაობის საწყის პერიოდში 
• შესთავაზეთ ტრენინგის კურსები კულტურათაშორისი კომუნიკაციის და განსხვავებული სამუშაო კულტურების შესახებ 

შესაძლებელი გახადეთ  გრძელვადიანი დასაქმება
შესავალი და მიმოხილვა
დამსაქმებლებს დახმარება სჭრიდებათ როგორც ლტოლვილთა სამუშაოზე აყვანის მცდელობისას, ისე  საშუალო და გრძელვადიან პერიოდში.  მრავალი ლტოლვილი შრომის ბაზარზე თავდაპირველად შეიძლება მოხვდეს დროებითი სქემების მეშვეობით, როგორიცაა, სტაჟორობა, დასაქმების სუბსიდირებული სქემები ან დროებითი კონტრაქტები.  უფრო სტაბილურ დასაქმებას და კარიერის პროგრესული გზის გავლას შეიძლება დასჭირდეს დამატებითი დახმარება როგორც დამსაქმებელთათვის, ისე ლტოლვილთათვის, რადგან შრომით გარემოსთან მათ ადაპტირებას შეიძლება დრო დასჭრიდეს. 
აუცილებელია ლტოლვილებმა, განსაკუთრებით კი იმ ლტოლვილებმა, რომლებსაც ნაკლები უნარები და მწირი წინარე განათლება აქვთ მიღებული, შეიძინონ  გრძელვადიანი დასაქმებისთვის საჭირო უნარები.  ზოგ შემთხვევაში ეს შეიძლება მოხდეს სწრაფი დასაქმების საზიანოდ.  გარკვეული სახის დაბალკვალიფიციური სამუშაო შეიძლება სწრაფად იყოს ხელმისაწვდომი, მაგრამ ისინი ხშირად ციკლური ხასიათისაა, ან სხვაგვარად არის არასტაბილური.  თუ დაბალკვალიფიციური ლტოლვილი მასპინძელ ქვეყანაში უმუშევარი ხდება რამდენიმე წლის შემდეგ, მისი სათანადო უნარებით აღჭურვა - რათა იგი კვლავ დაბრუნდეს შრომის ბაზარს - საკმაოდ რთული იქნება.
ამრიგად, ინტეგრაციისთვის მხარდაჭერა ლტოლვილის დასაქმების შემდეგაც უნდა გაგრძელდეს.  იმისათვის, რომ ლტოლვილს კვალიფიციურ სამუშოზე მიუწვდებოდეს ხელი და თავიდან იქნეს აცილებული მუდმივად მეორეხარისხოვან სამუშაოზე დასაქმება, მათთვის უზრუნველყოფილი უნდა იქნეს განათლებისა და შრომის შეთავსების საშუალება, ამასთანავე, საჭიროა გაძლიერდეს უწყვეტი ტრენინგისა და განათლების საშუალებები.  ეს უფრო მიმზიდველს გახდის ნახევარგანაკვეთიან სამუშაოს დაბალი კვალიფიკაციის მოთხოვნით, მაგალითად,  უწყვეტ განათლებასთან მისი კომბინირების გზით.  ამავდროულად, უზრუნველყოფილი უნდა იყოს, რომ შესრულებული სამუშაოსთვის ანაზღაურება სოციალურ დახმარებაზე მეტი იქნება. ლტოლვილებს, რომლებიც სოციალურ დახმარებას იღებენ, არასრული განაკვეთის სამუშაოსთვის განკუთვნილ ანაზღაურებას ხშირად სრულად უქვითავენ მათი ფინანსური დახმარებიდან.
იცოდით რომ?
შვედეთის მონაცემები უჩვენებს, რომ დასაქმების თვალსაზრისით დაბალი განათლების დონის მქონე ლტოლვილები ორჯერ აღემატება საშუალო დონის განათლების მქონე ლტოლვილებს;  ქვეყანაში ყოფნის ათის წლის შემდეგაც კი მათი დასაქმების დონე 20 პროცენტით ჩამორჩება საშუალო დონის განათლების მქონე ლტოლვილთა დასაქმების დონეს. 
შეთავაზებული მოქმედებები
· სახელმწიფო ორგანოებისთვის და დასაქმების სერვისებისთვის  
• უზრუნველყავით ინტეგრაციის მხარდაჭერის ღონისძიებები, რომლებიც იქნება სპეციალურად შექმნილი, სასურველია - ინდივიდუალური, მათ შორის ქალებისათვის და კონკრეტული საჭიროებების მქონე პირთათვის; ეს ღონისძიებები უნდა ითვალისწინებდეს იმ ფაქტს, რომ ზოგიერთ ლტოლვილს ინტეგრაციისთვის შეიძლება ხანგრძლივი პერიოდი დასჭირდეს 
• დაეხმარეთ ლტოლვილებს საბაზისო უნარების შეძენაში - განსაკუთრებით, ენის შესწავლაში - რათა მათ თავინთი წვლილი შეიტანონ და პროდუქტიულები იყვნენ სამუშაო ადგილზე 
• უზრუნველყავით, რომ კომპანიებს, რომლებიც ლტოლვილებს ასაქმებენ, დასაქმების პირველ თვეებში დახმარება გაუწიონ საქმეზე პასუხისმგებელმა მუშაკებმა  
• უზრუნველყავით უწყვეტი ტრენინგები და კვალიფიკაციის ამაღლება, მათ შორის, უკვე დასაქმებული ლტოლვილებისთვის   
• უზრუნველყავით, რომ ლტოლვილის მოტივაცია მუშაობის მაქსიმალურად სწრაფად დაწყების მიმართებით არ ეწინააღმდეგებოდეს მისი საბაზისო უნარებით აღჭურვის საჭიროებას, და, გარდა ამისა, უზრუნველყავით სტიმულების შესაბამისობა,  მდგრადი დასაქმების უზრუნველყოფის მიზნით 
· დამსაქმებლებისთვის
• ხელი შეუწყვეთ დასაქმებული ლტოლვილების უნარების სერტიფიცირებას 
• ხელი შეუწყვეთ დასაქმებული ლტოლვილების დამატებით ტრენინგებსა და კვალიფიკაციის ამაღლებას, მათ შორის, საჭიროების შემთხვევაში, უფრო მოქნილი სამუშაო განრიგის მეშვეობით 
• მიეცით მითითებები ზედამხედველებს იმის შესახებ, თუ როგორ შეუძლიათ ლტოლვილებისთვის დახმარების გაწევა და ვის მიმართონ, როდესაც თვით ზედამხედველებს სჭირდებათ დამატებითი მითითებები
· სამოქალაქო საზოგადოების ორგანიზაციებისთვის 
• დაბალი კვალიფიკაციის ლტოლვილთა შორის აამაღლეთ ცნობიერება წონასწორობის საჭიროების შესახებ ერთი მხრივ სამუშაოს სწრაფად დაწყებასა და, მეორე მხრივ, საბაზისო უნარების შეძენას შორის, რომელიც გრძელვადიანი დასაქმებისთვის არის საჭირო  

• უზრუნველყავით, რომ მენტორობის სისტემით სარგებლობა ლტოლვილმა ხანგრძლივი პერიოდის განმავლობაში შეძლოს 

	უნარების განვითარების პროგრამების კომბინირება შრომის გამოცდილებასთან
‘საფეხურებრივი მოდელი’ არის გრძელვადიანი ინტეგრაციის პროგრამა დანიაში, რომელიც დანერგილია შრომის ბაზარზე თანდათანობითი ინტეგრაციის და სამუშაოზე აყვანის საწყისი ეტაპის შემდგომ პერიოდში დახმარების უზრუნველსაყოფად. ‘საფეხურებრივი მოდელი’ ფოკუსირებულია ახალ ჩამოსულებზე, ასევე, დამკვიდრებულ მიგრანტებზე, რომლებიც წარმოშობით დასავლეთის ქვეყნებიდან არ არიან.  პროგრამა შეიმუშავა დანიის მთავრობამ, მუნიციპალიტეტებთან და სოციალურ პარტნიორებთან ერთად.  იგი ემსახურება მიზნობრივი ინტეგრაციის მხარდაჭერას ლტოლვილთა და სხვა უფლებამოსილ მიგრანტთა უნარებისა და კვალიფიკაციების გათვალისწინებით.  პროგრამა ითვალისწინებს ენის კურსებს თავდაპირველ სამუშაო ადგილებთან და კომპანიებში პრაქტიკებთან ერთად.  გარდა ამისა, შესაძლებელია მონაწილეობის მიღება კვალიფიკაციის ამაღლებისა და ტრენინგის დამატებით ღონისძიებებში და ამავდროულად შრომითი გამოცდილების მიღება კომპანიებში.  თუ დამსაქმებლებს სურთ თავდაპირველი განწესების შემდეგ ლტოლვილებს  სამუშაო შესთავაზონ, მათ შეიძლება ჰქონეთ ხელფასის სუბსიდირების უფლება ერთ წლამდე ვადით.  დამსაქმებლებმა ასევე შეიძლება მიიღონ ფინანსური მხარდაჭერა ადგილობრივ მუშაკებსა და ახალჩამოსულ მუშაკებს შორის მენტორობის განსახორციელებლად.  



მოქმედება 9 
შექმენით საქმიანი მაგალითილტოლვილთა დასაქმებისთვის
შესავალი და მიმოხილვა
მრავალი დამსაქმებელი ლტოლვილთა სამუშაოზე აყვანის ძირითად მიზეზად კორპორატიულ სოციალურ პასუხისმგებლობას (CSR) ასახელებს.  ეკონომიკური თანამშრომლობის და განვითარების ორგანიზაციის, გერმანიის სამრეწველო და სავაჭრო პალატების ასოციაციის და გერმანიის შრომის და სოციალურ საკითხთა სამინისტროს ერთობლივი კვლევის ფარგლებში 2017 წელს გამოკითხულ იქნა 2200 გერმანელი დამსაქმებელი.  გამოკითხვაში მონაწილე დამსაქმებელთა 80 პროცენტმა მიუთითა, რომ მათ მიერ თავშესაფრის მაძიებელთა თუ ლტოლვილთა დასაქმების ერთ-ერთი მიზეზი ნაწილობრივ მაინცსოციალური პასუხისმგებლობის განცდა იყო.  
ასეთი მიდგომა ასახავს კორპორატიული სოციალური პასუხიმგებლობის მნიშვნელობას ადამიანური რესურსების მართვაში, ბრენდინგსა და მარკეტინგში, ან ალტრუისტი დამსაქმებლებისთვის, რომლებსაც სურთ დადებითი წვლილი შეიტანონ საზოგადოებაში და ადგილობრივი თემის განვითარებაში.  კვლევის შედეგები ასევე ასახავს, რომ ყველა დამსაქმებელი არ დგას კადრებით დაკომპლექტების სირთულის წინაშე, რაც მათ აიძულებდა კადრების ძებნა დაეწყოთ ჩვეული პოტენციური კანდიდატების ჯგუფის გარეთ.  თუმცა ლტოლვილთა დასაქმება მხოლოდ კორპორატიული სოციალური პასუხისმგებლობის საფუძველზე ვერ იქნება საკმარისი მოტივაცია მყარი და საფუძვლიანი დასაქმებისთვის, კერძოდ, როდესაც ფინანსები შედარებით შემცირდება, სავარაუდოდ, უპირველეს ყოვლისა, კორპორატიული სოციალური პასუხისმგებლობის ღონისძიებები შეწყდება. აქედან გამომდინარე, როგორც ეს მრავალმა დამსაქმებელმა გამოხატა, საჭიროა საქმიანი მაგალითის შექმნა ლტოლვილთა დასაქმებისთვის.  არსებული თავდაპირველი ბარიერებისგამო, ზოგიერთ დამსაქმებელს შეიძლება გაუჭირდეს მოკლევადიანი საქმიანი მაგალითის შექმნა.  თუმცა, გრეძლვადიან პერსპექტივაში, შეიძლება საგულისხმო სარგებელი მიიღონ.  
ძლიერი საქმიანი მაგალითის შექმნა უფრო რეალისტურია მაშინ, როდესაც დამსაქმებელი უშუალოდ დგას კადრების ნაკლებობის პრობლემის წინაშე ისეთ სფეროებში, სადაც ლტოლვილებს შეუძლიათ მონაწილეობის მიღება, ან დამსაქმებლებისთვის რომლებიც მრავალფეროვნების აქტიური პოლიტიკის გამტარებლები არიან, რომელიც ინოვაციებისა და პროდუქტიულობის გაზრდაზე არის ორიენტირებული.  მრავალი დამსაქმებელი ლტოლვილთა სამუშაოზე აყვანის ძლიერ სტიმულად აგრეთვე მიიჩნევს მათი მრავალფეროვანი მომხმარებლების ასახვის სურვილს საკუთარ საწარმოებში.  გარდა ამისა, დამსაქმებლებმა ხაზგასმით მიუთითეს, რომ ლტოლვილები ხშირად წარმოადგენენ მოტივირებულ და მონდომებულ სამუშაო ძალას.
თავდაპირველი ბარიერების მოხსნას, და დოკუმენტირებასა და დასაქმებისთვის საქმიანი მაგალითის ხელშეწყობას განსხვავებულ სექტორებსა და კონტექსტში არსებულ სხვადასხვა კომპანიაში,  გადამწყვეტი მნიშვნელობა აქვს ლტოლვილთა დასაქმების მდგრადი შესაძლებლობის შექმნისთვის 
იცოდითრომ?
ეკონომიკური თანამშრომლობის და განვითარების ორგანიზაციის, გერმანიის სამრეწველო და სავაჭრო პალატების ასოციაციის და გერმანიის შრომის და სოციალურ საკითხთა სამინისტროს დიდ ერთობლივ კვლევაში, მონაწილე დამსაქმებელთა გამოკითხვისას ოთხიდან სამმა დამსაქმებელმა მიუთითა, რომ ლტოლვილების სამუშაოზე აყვანა მათ ყოვლდღიურ საქმიანობაში რაიმე სირთულეს არ ქმნის, ან ეს უმნიშვნელო ხასიათის სირთულეებია.  შესაბამისიად, მთლიანობაში, 80 პროცენტმა დამსაქმებლებისა, რომლებსაც ლტოლვილები ჰყავთ დასაქმებული, დიდი ან სრული კმაყოფილება გამოხატა მათი შრომის მიმართ. 
შეთავაზებული მოქმედებები
· სახელმწიფო ორგანოებისთვის და დასაქმების სერვისებისთვის  
• შეამცირეთ, შესაძლებლობის ფარგლებში, ლტოლვილთა დასაქმებასთან დაკავშირებული ხარჯები, მათ შორის, დროებითი დასაქმების სუბსიდირების ან გადასახადის დროებითი შეწყვეტის მეშვეობით  
• უზრუნველყავით დაბალფასიანი ღონისძიებები ლტოლვილთა კვალიფიკაციის ამაღლებისთვის 
• განსაზღვრეთ სექტორები, სადაც არის ან მომავალში იქნება მუშახელის ნაკლებობა და განსაზღვრეთ როგორ შეუძლიათ ლტოლვილებს ამ მოთხოვნის დაკმაყოფილებაში თავიანთი წვლილის შეტანა 
· დამსაქმებლებისთვის
• იფიქრეთ, როგორ შეგიძლიათ გახდეთ მისაბაძი მაგალითი; აცნობეთ სხვა დამსაქმებლებს და საზოგადოებას, რომ ლტოლვილთა სამუშაოზე აყვანის საქმიანი მაგალითები არსებობს  
• ჩაერთეთ შესაბამის ინიციატივებში, მაგალითად, ევროკომისიის ინიციატივაში ‘დამსაქმებელთა ერთობა ინტეგრაციისთვის’ https://bit.ly/2q5FC6l 
• შეისწავლეთ მცირე და საშუალო ზომის საწარმოთა შორის თანამშრომლობის შესაძლებლობები, რათა ლტოლვილთა დასაქმების ხელშეწყობისას უკეთ იქნეს მიღწეული რენტაბელობის ზრდა 
· დამსაქმებელთა ასოციაციებისთვის 
• მოახდინეთ პოზიტიური მაგალითების დემონსტრირება, მაგალითად, დამსაქმებელთა და ლტოლვილთა განცხადებების მეშვეობით და უჩვენეთ, თუ როგორ გამოიყენა კომპანიამ მათი კონკრეტული უნარები 
• შეაგროვეთ დამსაქმებელთა გამოცდილების მაგალითები თუ როგორ უწყობდნენ ხელს  ლტოლვილი მუშაკები კავშირების დამყარებას მომხმარებელთა ახალ ბაზებთან ან ახალი ბაზრების გახსნას
• შეაგროვეთ მაგალითები დამსაქმებელთა გამოცდილებიდან, რომელიც დაკავშირებულია ლტოლვილთა სამუშაოზე აყვანასთან და მათთან მუშაობასთან; აგრეთვე აჩვენეთ, რა გაკვეთილების მიღება შეიძლება ამ გამოცდილებიდან
· ლტოლვილებისთვის 
• მოახდინეთ მონდომებისა და მოტივაციის მაღალი დონის დემონსტრირება  
· სამოქალაქო საზოგადოების ორგანიზაციებისთვის 
• მხარი დაუჭირეთ და ითანამშრომლეთ მთავრობასთან და კვლევით ორგანიზაციებთან, რათა შექმნათ გაზომვადი ინდიკატორები ქვეყნის ეკონომიკაში ლტოლვილთა წვლილის შესახებ უკეთესი ხედვის ჩამოსაყალიბებლად 
• ხელი შეუწყვეთ დამსაქმებელთა ცნობიერების ამაღლებას იმასთან დაკავშირებით, რომ ლტოლვილთა სამუშაოზე აყვანა შეიძლება პრობლემური იყოს, მაგრამ მრავალფეროვანი, შეგუების უნარიანი და სწავლის სურვილის მქონე სამუშაო ძალის დაქირავებით მათ შეუძლიათ სარგებელი მიიღონ  
• შექმენით რეფერალური სისტემები  სამოქალაქო ორანიზაციათა შორის, რათა  უზრუნველყოთ ცოდნის მიმოცვლა სხვა ხელთ არსებული მომსახურების შესახებ, რომლებსაც შეუძლიათ გააუმჯობესონ ლტოლვილთა მზაობა შრომისთვის.
	ლოგო, როგორც მარკეტინგის მექანიზმი
UNHCR-ის იტალიის წარმომადგენლობა კომპანიებს აჯილდოვებს ლოგოთი „მოგესალმებით - ვმუშაობთ ლტოლვილთა ინტეგრაციისთვის“.  ეს არის ლოგო კომპანიებისთვის, რომლებიც ხელს უწყობენ ლტოლვილთა ინტეგრაციას შრომის ბაზარზე და ზოგადად მათი ინტეგრაციის პროცესს.  ეს ლოგო შეიძლება გამოყენებული იქნეს კომუნიკაციის მიზნებისთვის და მისი მინიჭება ხდება UNHCR-ის მიერ განსაზღვრული  სათანადო გულმოდგინების მოთხოვნების საფუძველზე, იხ. https://bit.ly/2HYACVJ

მოახდინეთ მოქმედებათა კოორდინირება ყველა დაინტერესებულ მხარეს შორის
შესავალი და მიმოხილვა
ვინაიდან ლტოლვილთა შრომის ბაზარზე ინტეგრირების ხელშეწყობაში მრავალი დაინტერესებული მხარე არის ჩართული, ზოგჯერ დამსაქმებლისთვის რთულია განსაზღვროს ვინ არის ყველაზე აქტუალური და ხელსაყრელი სუბიექტი, რომელთანაც დიალოგი არის საჭირო.  ამის შედეგად ზოგჯერ შეიძლება დამსაქმებელმა ურთიერთსაწინააღმდეგო გზავნილები მიიღოს.  გარდა ამისა, დამსაქმებელს პარალელურად შეიძლება რამდენიმე დაინტერესებული მხარე დაუკავშირდეს, რომლებსაც ერთი და იგივე მიზანი აქვთ  - ლტოლვილთათვის სამუშაოს პოვნა, მაგრამ ამას არაკოორდინირებულად აკეთებენ.  თავის მხრივ, მრავალ დამსაქმებელს შეიძლება გაუჭირდეს იმ არასამთავრობო ორგანიზაციათა როლის დადგენა, რომლებიც ხშირად მომსახურებას უწევენ საჯარო ორგანოებს, მაგრამ რომლებსაც დამოუკიდებლად მოქმედებაც შეუძლიათ.    
სხვადასხვა დაინტერესებული მხარის კოორდინირება გამოწვევაა, და არა მხოლოდ იმიტომ, რომ მათ განსხვავებული პრიორიტეტები და ამოცანები აქვთ.  ეს სირთულე განსაკუთრებით მწვავეა იმ ქვეყნებში, სადაც ინტეგრაციის პროცესში გადამწყვეტ როლს სუბნაციონალური ორგანოები ასრულებენ, მაგალითად, სკანდინავიის ქვეყნებში.
კოორდინაციის ნაკლებობის შედეგად ლტოლვილთა დასაქმებისთვის საჭირო ინტეგრაციის მხარდაჭერა შეიძლება აღმოჩნდეს როგორც არასაკმარისი, ისე გადაჭარბებული.  ასეთი სიტუაცია როგორც დამსაქმებელს, ისე ლტოლვილს ხელს უშლის შესაძლო პარტნიორის ან რესურსის განსაზღვრაში.  კარგი კოორდინაცია სათანადოდ ორგანიზებულ სხვადასხვა ღონისძიებას მოითხოვს, რაც განსაკუთრებით მნიშვნელოვანი საკითხია განათლების დაბალი დონის მქონე ლტოლვილთა ინტეგრაციისთვის, რადგან ამისთვის ხშირად მეტი დრო და მრავალი სხვადასხვა დაინტერესებული მხარის ჩართულობა არის საჭირო სხვადასხვა დონეზე.
კარგი კოორდინაცია კონკრეტული მოთხოვნების გათვალისწინებით შექმნილი ინტეგრაციის მხარდაჭერის სქემის წინაპირობაა, რომელიც ითვალისწინებს თითოეული ლტოლვილის კონკრეტულ საჭიროებებს.  მისი საშუალებით დამსაქმებლებს და ლტოლვილებს შეუძლიათ თავიდან აიცილონ საკითხების მოგვარებისთვის მრავალ კარზე დაკაკუნება.  სათანადო კოორდინაციისთვის გადამწყვეტი არის ინფორმაციის გაცვლა, ხოლო უპირველეს ყოვლისა უნდა მოხდეს თითოეული დაინტერესებული მხარის საქმიანობის აღწერა.  

იცოდითრომ?
ინტეგრაციის სერვისების უმრავლესობას ადგილობრივი ორგანოები უზრუნველყოფენ.  ეკონომიკური თანამშრომლობის და განვითარების ორგანიზაციის წევრ ქვეყნებში, ამ სამუშაოს კომპენსირების მიზნით, არ არის უჩვეულო სუბცენტრალური ორგანოებისთვის ფულადი გადარიცხვები.   ეს ტრანსფერი სუბცენტრალური ორგანოსთვის მინიჭებულ პასუხისმგებლობაზე არის დამოკიდებული.  ისინი ჩვეულებრივ ახდენენ სოციალური დახმარების ხარჯების, საცხოვრებლის, ინტეგრაციის პროგრამების, ენის სწავლების კურსების, და, დეცენტრალიზაციის შემთხვევაში - შრომის ბაზარზე ინტეგრაციის ღონსიძიებათა თანადაფინანსებას.  ხშირად ტრანსფერების რაოდენობა ეფუძნება მიგრანტთა და ლტოლვილთა რაოდენობას, რომლებიც მოცემული იურისდიქციის ფარგლებში ცხოვრობენ.  ზოგიერთ გადარიცხვის სისტემაში გათვალსიწინებულია ისეთი მაჩვენებლები, როგორიცაა, უმუშევრობის ადგილობრივი დონე ან დაბალი შემოსავლების მქონე ოჯახების ხვედრითი წილი, რაც, როგორც წესი, ლტოლვილთა ინტეგრირების ღირებულებასთან არის დაკავშირებული. 
შეთავაზებული მოქმედებები
· სახელმწიფო ორგანოებისთვის და დასაქმების სერვისებისთვის  
• გააუმჯობესეთ ინფორმაციის გაცვლის პროცესი, მაგალითად, საკოორდინაციო პლატფორმების შექმნის მეშვეობით, და ხელი შეუწყვეთ ინფორმაციის ფართო გაცვლას  
• შეადგინეთ სხვადასხვა დაინტერესებულ მხარეთ საქმიანობების სქემები  
• შესაბამის დაინტერესებულ მხარეებთან რეგულარული კონსულტაციების მეშვეობით უზრუნველყავით, რომ მხარდამჭერი სერვისების უზრუნველყოფა არც გადაჭარბებული იყოს და არც არასაკმარისი. ხელი შეუწყვეთ გამოცდილებისა და საუკეთესო პრაქტიკის გაზიარებას
• დამსაქმებლებისთვის
• ხელი შეუწყვეთ დამსაქმებლის ხელმისაწვდომობას ინფორმაციაზე სხვადასხვა დაინტერესებულ მხარეთა როლებისა და მათი ჩართვის საუკეთესო გზების შესახებ  
· სამოქალაქო საზოგადოების ორგანიზაციებისთვის 
• ადვოკატირება მოახდინეთ და გააცნობიერეთ, რომ ლტოლვილთა საუკეთესო ინტერესების დაკმაყოფილება არ  მოხდება რომელიმე ერთი ორგანიზაციის მეშვეობით და აუცილებელია კოორდინირებული ძალისხმევა 
• ითანამშრომლეთ და გააერთიანეთ თქვენი ძალები ინტეგრაციისთვის კოორდინირებული წინადადებების შეთავაზების მეშვეობით 

	ერთი ფანჯრის სისტემის შექმნა ინტეგრაციის სამსახურებისთვის
2004 წელს, პორტუგალიის იმგირაციისა და ინტერკულტურული დიალოგის უმაღლესმა კომისიამ იმიგრანტების  მხარდაჭერის ეროვნული ცენტრები (CNAI) შექმნა; დღეისათვის ასეთი ცენტრები გახსნილია ლისაბონში, პორტოსა და ფაროში.  მათ საქმიანობას დახმარებას უწევენ უფრო მცირე, ადგილობრივი ოფისები მთელი ქვეყნის მასშტაბით.  ეროვნული დონის CNAI ცენტრებში იკრიბებიან სხვადასხვა დაინტერესებული მხარეები, რათა ინტეგრაციისა და მიღების სერვისები უზრუნველყონ იმიგრანტებისთვის. დაინტერესებულ მხარეთა შორის არის განათლების სამინისტრო, ჯანმრთელობის დაცვის სამინისტრო, საიმიგრაციო და სასაზღვრო სამსახურები და შრომითი ინსპექცია.  გარდა ამისა, CNAI იურიდიულ კონსულტაციასა და დასაქმებაში მხარდაჭერასაც უზრუნველყოფს სპეციალიზირებული სააგენტოს მეშვეობით.  ისინი მჭიდროდ თანამშრომლობენ მიგრანტთა ორგანიზაციებთან, რაც ინტეგრაციის სამსახურებს საშუალებას აძლევს გაუბჯობესდნენ  შეამცირონ ბიუროკრატიული პროცესები და ხელი შეუწყონ თანამშრომლობის განმტკიცებას სხვადასხვა სამთავრობო დაწესებულებას შორის, რომლებიც ინტეგრაციის სფეროში არიან ჩართული.  2016 წელს, მხარდაჭერის როგორც ეროვნული, ისე ადგილობრივი სამსახურები ლტოლვილთა საჭიროებების  უფრო ეფექტიანი დაკმაყოფილებისთვის მოამზადეს.  იხ.   https://bit.ly/1RCMPhn.





დანართი 1
ლტოლვილთა დასაქმების ხელშემწყობი საუკეთესო გამოცდილება
მოქმედება 1 • ადმინისტრაციული სისტემის ორიენტირება 
დამსაქმებლისთვის ინდივიდუალიზებული ინფორმაციის მიწოდება 
დანიის სამრეწველო კონფედერაციამ, რომელიც დანიაში დამსაქმებელთა ძირითადი ასოციაცია არის, ცხელი ხაზი გახსნა მისი წევრებისთვის.  ცხელი ხაზის მეშვეობით მისი წევრები მიზნობრივ კონსულტაციებს იღებენ ლტოლვილთა დასაქმების საკითხებზე.  ინდივიდუალურ რჩევებს იძლევიან შრომითი ბაზრის და მიგრაციის სამართლის სპეციალისტები.  ისინი სთავაზობენ დახმარებას მთელ რიგ სფეროებში - სამართლებრივი ვალდებულებებით და მოთხოვნებით დაწყებული, სახელფასო სუბსიდიებსა და ტრენინგის სქემებზე ხელმისაწვდომობით დამთავრებული.  გარდა ამისა,  ეს სერვისი აწვდის  ინფორმაციას იმის შესახებ, თუ როგორ შეიძლება კონტაქტის დამყარება ლტოლვილებთან და რომელ სამთავრობო დაწესებულებას შეუძლია დამატებითი დახმარების გაწევა (მაგ., დასაქმების სამსახურებს).  შეკითხვის გაგზავნა ელექტრონული ფოსტითაც შეიძლება და მასზე პასუხს 24 საათის განმავლობაში გასცემენ.  იხ. ბმული: See https://bit.ly/2usfZiH (დანიურ ენაზე).
სტაჟორობის შესაბამისობის განსაზღვრა კანონმდებლობასთან შესაბამისობის დაცვის ფონზე 
გაერთიანებულ სამეფოში მოქმედებს ‘დაკავშირების პროგრამა’, რომელიც ხელს უწყობს ლტოლვილთა დაკავშირებას დამსაქმებლებთან, რომლებიც მათ მოკლევადიან (დაახლოებით 12 დღის განმავლობაში) სამუშაოს სთავაზობენ.  ლტოლვილთა შერჩევა ხდება ადრინდელი სამუშაო გამოცდილების ან დამსაქმებლის სექტორში გავლილი ტრენინგის საფუძველზე.  მიუხედავად იმისა, რომ ასეთი სამუშაო არაანაზღაურებადია და მისი დასრულების შემდეგ დასაქმების  ვალდებულება არწარმოიშობა,  ბევრი დამსაქმებელი ლტოლვილს სამუშაოზე ტოვებს.  ‘დაკავშირების პროგრამაში’ მონაწილეობა ამავდროულად უზრუნველყოფს, რომ დროებითი სამუშაოს მიცემა (და შრომის შესაძლო გაგრძელება) არ მოხდეს საიმიგრაციო ან შრომის კანონმდებლობის დარღვევით, პირის სტატუსის ან ბენეფიტის საფუძვლით. იხ. ბმული: https://bit.ly/2GBah3f.




მოქმედება 3 • განსაზღვრეთ და დაადასტურეთ ლტოლვილთა უნარები
კომპეტენციების დადგენა
დანიაში უნარების  დადგენა (განათლების ან არაფორმალური უნარების დადასტურება) პირის ქვეყანაში მიღებისთანავე იწყება.  ეს აგრეთვე მიზნად ისახავს ლტოლვილთა განსახლებისთვის შესაბამისი მუნიციპალიტეტების განსაზღვრას, ადგილობრივი შრომის ბაზრის მოთხოვნების შესაბამისად.  კომპეტენციების დადგენა ხდება ინდივიდუალური (და ოჯახებთან) გასაუბრებისას, რომელიც იწყება თავშესაფრის ცენტრებში და სხვა ჩართულ სუბიექტებთან, რომლებსაც საიმიგრაციო ორგანოს უფლებამოსილება აქვთ, მაგალითად, წითელ ჯვარში და მთელ რიგმუნიციპალიტეტებში.  2017 წლის იანვარში დანიის მეცნიერებისა და უმაღლესი განათლების ახალმა სააგენტომ გახსნა ცხელი ხაზი, რომლის მეშვეობითაც, რჩევებს აძლევენ ლტოლვილებისა და თავშესაფრის მაძიებელთა შეფასებაში ჩართულ სუბიექტებს მათ განათლებასა და უნარებთან დაკავშირებით. ეს პროცესი იმგვარად არის შექმნილი, რომ იგი სწრაფად წარიმართოს, რათა საქმის მენეჯმენტს მხოლოდ რამდენიმე სამუშაო დღე დასჭირდეს.  გარდა ამისა, დანიის განათლების სამინისტრომ შეიმუშავა პროგრამა „ჩემიუნარების ს პორტფოლიო“ (Min kompetencemappe), რომელიც პირს საშუალებას აძლევს ონლაინ შექმნას თავისი განათლებისა და პროფესიული სწავლების ამსახველი დოკუმენტი.  იხ. https://bit.ly/2Gbukpm.
შვედეთში ელექტრონული პორტფოლიოს გამოყენება შეუძლია თავშესაფრის მაძიებელს, რათა შექმნას უნარების (წინასწარი) პორტფოლიო მობილური აპლიკაციის მეშვეობით.  საპილოტე პროექტში გამოყენებულია მრავალენოვანი ონალინ-ინსტრუქციები სხვადასხვა პროფესიების შესახებ, რათა ლტოლვილებს დახმარება გაუწიონ თავიანთი უნარებისა და კვალიფიკაციების შეფასებაში ამ პროფესიებთან მიმართებით.
ნორვეგიაში სწრაფი შეფასების მეთოდი იქნა შემუშავებული დამსაქმებლებისთვის, რომელიც მათ საშუალებას აძლევს სწრაფად შეამოწმონ  განმცხადებლის განათლების დამადასტურებელი დოკუმენტები.  დამსაქმებელმა უნდა შეავსოს ელექტრონული ფორმა (ონლაინ), სადაც უნდა მიუთითოს კანდიდატის განათლებასთან დაკავშირებულ დეტალებზე. ხუთი სამუშაო დღის განმავლობაში ნორვეგიის განათლების ხარისხის უზრუნველყოფის სააგენტოს მიერ ხდება უკუკავშირი (NOKUT), იმისთან დაკავშირებით, არის თუ არა  მითითებული კვალიფიკაციები აკრედიტებული დანორვეგიის დიპლომის თანაბარი .  იხ. ბმული: https://bit.ly/2GC12j9.
ევროკომისიამ შექმნა ‘უნარებისაღწერის მექანიზმი’, რომელიც ევროპის ახალი უნარების პროგრამის შემადგენელი ნაწილია.  ონლაინ მექანიზმი ხელს უწყობს მესამე ქვეყნის მოქალაქეთა უანრების განსაზღვრას, ლტოლვილთა ჩათვლით.  ეს არის უფასო მომსახურება და შეიძლება გამოყენებული იქნეს მომსახურების ნებისმიერი მიმწოდებლის მიერ, რომელიც ლტოლვილთა ინტეგრაციას უწყობს ხელს და რომლის მიზანი ლტოლვილთა უნარების შესახებ სისტემური მიმოხილვის მოპოვებაა ეს მექანიზმი რამდენიმე ენაზე არის ხელმისაწვდომი და ინფორმაციას ეკრანზე ერთდროულად ორ ენაზე უჩვენებს, რაც ამარტივებს კომუნიკაციას ლტოლვილებსა და მომსახურების მიმწოდებლებს შორის.  იხ. ბმული: https://bit.ly/2IZEur0.
ადრე მიღებული განათლებისა და პროფესიული სწავლების აღიარება 
თურქეთში UNHCR-მა ხელი მოაწერა გაგების მემორანდუმს თურქეთის პროფესიული კვალიფიკაციებისუწყებასთანწარმოშობის ქვეყანაში პირის მიერ მიღებული ტრენინგისა და განათლების დასადასტურებლად.  UNHCR-ის თურქეთის წარმომადგენლობა ხელს უწყობს პროფესიული კვალიფიკაციებისა და სტანდარტების თარგმნას არაბულ ენაზე, რათა ხელი შეუწყოს უნარების სერტიფიცირებას.  სერტიფიკატები საერთაშორისოდ არის აღიარებული.  რაც შეეხება დიპლომის ეკვივალენტობას, ამ თვალსაზრისით ხელშეწყობის უზრუნველსაყოფად მიმდინარეობს  თანამშრომლობა უმაღლესი განათლების საბჭოსთან. 
ავსტრიაში საჯარო დასაქმების სამსახურები ლტოლვილებისთვის ატარებენ ეგრეთ წოდებულ ‘უნარებისშემოწმებას’.  ამ შემოწმების დროს ხდება ლტოლვილთა კვალიფიკაციების, პროფესიული უნარების და ენის ცოდნის შემოწმება, ხოლო ამ შემოწმების შედეგების საფუძველზე იღებენ გადაწყვეტლებას არის თუ არა საჭირო  რაიმე სახის კვალიფიკაციის ამაღლების ღონისძიებები.  კომპეტენციების შემოწმება შესაძლებელია რამდენიმე ენაზე და მის დასრულებას 5-7 კვირა სჭირდება.  2016 წლის დასაწყისიდან იგი მთელი ქვეყნის მასშტაბით არის ხელმისაწვდომი.  იხ. ბმული: https://bit.ly/2DZw9j5.

მოქმედება 4•  სამუშაოს დასაწყებად საჭირო უნარების განვითარება   
პრაქტიკული უნარების განვითარება საინფორმაციო ტექნოლოგიების სფეროში 
მიგრანტთა დახმარების ასოციაცია ბუდაპეშტში (უნგრეთი) დაფუძნებული არასამთავრობო ორგანიზაციაა.  იგი მსურველებს სთავაზობს პრაქტიკული სამუშაო უნარების ათვისების ღონისძიებებს, რომელიც ‘ევროპის კომპიუტერული მართვის მოწმობის პროგრამის’ (ECDL) ნაწილი არის.  ეს აკრედიტებული გაკვეთილები მოიცავს კომპიუტერის კურსებს, როგორიცაა, ელექტრონული ფოსტის პლატფორმები, ასევე, უფრო რთულ კურსებს პროგრამირებაში, მონაცემთა მართვასა და ვეგვერდის დიზაინში.  გარდა ამისა, პროგრამის ფარგლებში (MigHelp) უზრუნველყოფილია დაწყებითი კლასები უნგრულ, გერმანულ, ფრანგულ და ინგლისურ ენებზე, და აგრეთვე ფუნქციონირებს მართვის შემსწავლელი და ბავშვის მოვლის შემსწავლელი კურსები.  
ტრენინგის პროგრამები დასაქმების უნარის ამაღლებისთვის
UNHCR-ი თურქეთში რამდენიმე სამთავრობო პარტნიორთან ერთად სხვადასხვა ტრენინგის პროგრამებს ახორციელებს ქვეყნის განვითარების გეგმისა და სამრეწველო სტრატეგიის შესაბამისად. მისი მიზანია ლტოლვილთა დასაქმების უნარის ამაღლება.  თვითკმარობაზე გადასვლის მნიშვნელობის თვალსაჩინოებისთვის ენისა და პროფესიული ტრენინგის ყველა პროგრამა მიმდინარეობს ფინანსური სტიმულების გამოყენებით, რაც ხელს უწყობს მონაწილეობას.  გარდა ამისა, დღეისათვის ანკარის მუნიციპალიტეტი პროფესიული სწავლების ცენტრს აშენებს, რაშიც მას დახმარებას უწევს გაეროს ლტოლვილთა უმაღლესი კომისრის წარმომადგენლობა (UNHCR).  პროფესიული განათლების ცენტრი მოემსახურება როგორც ლტოლვილებს, ისე თურქეთის მოქალაქეებს.
მოქმედება 5• მიუსადაგეთ ლტოლვილთა უნარები  დამსაქმებელთა საჭიროებებს 
ლტოლვილთა და დამსაქმებელთა მისადაგების  ონლაინ-საშუალებები   
საფრანგეთის არასამთავრობო ორგანიზაციის ინიციატივის “Action Emploi Réfugies” ფარგლებში შეიქმნა ონლაინ პორტალი, სადაც დამსაქმებლებს შეუძლიათ განათავსონ იფნორმაცია ვაკანტური სამუშაოს შესახებ, რომელიც ლტოლვილებს პირდაპირი მიმართვის საშუალებას აძლევს.  გარდა ამისა, ისინი ეხმარებიან რეზიუმეს შედგენაში.  იხ. ბმული: https://bit.ly/2pISZar. 
მისადაგების პროცესის დაკავშირება კვალიფიკაციის ამაღლების შესაძლებლობებთან 
„UpwardlyGlobal“ საქველმოქმედო ორგანიზაციაა, რომელსაც რამდენიმე წარმომადგენლობა აქვს ამერიკის შეერთებულ შტატებში.  იგი დამსაქმებლებს ეხმარება მუშკთა დაქირავებაში და აკავშირებს მათ ქვეყანაში ახალჩამოსულ პირებთან, ლტოლვილების ჩათვლით, რომლებსაც, სულ მცირე, ბაკალავრის დიპლომი აქვთ.  ვაკანტურ სამუშაოსთან მისადაგებამდეკანდიდატები მონაწილეობენ საკონსულტაციო და კვალიფიკაციის ამაღლების პროგრამებში, რის შემდეგაც ისინი დასაქმების მონაცემთა ბაზაში შეჰყავთ. იხ. ბმული:  https://bit.ly/1qI0d9t.

მოქმედება 6. უზრუნველყავით თანაბარი შესაძლებლობები სამუშაოზე აყვანის სფეროში და იბრძოლეთ სტერეოტიპების წინააღმდეგ 
„ღია გზის პროგრამა“ 
ახალ ზელანდიაში ‘ღია გზის პროგრამა’ ლტოლვილებს მანქანის ტარების შესწავლაში ეხმარება და ამზადებს მათ მართვის მოწმობის მისაღები გამოცდისთვის, რომელიც გარკვეულ შეზღუდვებს ითვალისწინებს.  მოწმობა თავდაპირველად მანქანის დამოუკიდებლად მართვის უფლებას იძლევა, გარდა ღამის საათებისა.  თუმცა მოგვიანებით ეტაპზე იგი შეიძლება სრულყოფილი მართვის მოწმობით შეიცვალოს.  ორი-სამი თვის განმავლობაში ლტოლვილებს კვირაში 2-3 საათის განმავლობაში მოხალისეები, რომლებსაც ტარების სწავლების კვალიფიკაცია აქვთ, უტარებენ მანქანის ტარების გაკვეთილებს.   ამის შემდეგ ლტოლვილები საცდელ გამოცდას აბარებენ. პროგრამას აფინანსებს ახალი ზელანდიის სატრანსპორტო სააგენტო და ბიზნესის, ინოვაციებისა და დასაქმების სამინისტრო, წითელი ჯვრის ორგანიზაციასთან და ხელახალი განსახლების სპეციალიზირებული მომსახურების მიმწოდებლებთან თანამშრომლობით.  ამ პროგრამაში ჩართულია ხელახალი განსახლების შვიდი ლოკაცია მთელი ქვეყნის ტერიტორიაზე.  იხ. ბმული: https://bit.ly/2HV6jPQ.
მენტორობის პროგრამა მიგრანტი ქალებისთვის 
დანიის გენდერის, თანასწორობისა და ეთნიკურობის ცენტრის (KVINFO) ქსელი 2500 მენტორს აერთიანებს და იგი ფოკუსირებულია ქალებზე ლტოლვილთა ოჯახებიდან და მიგრანტთა სხვა ჯგფებიდან.  მენტორი შეიძლება იყოს ჰუმანიტარული მიგრანტი და შეგირდთან მისი მისადაგება ხდება განათლების ან პროფესიის ანალოგიური აღწერილობისსაფუძველზე.  მენტორობის პროგრამა მკაფიოდ არის ორიენტირებული  დასაქმებაზე.  მისი მიზანია კონსულტაციების გაწევა კარიერული განვითარების შესაძლებლობებზე და ვაკანსიებზე. ასეთი პროგრამები ამავდროულად დახმარებას სთავაზობს განცხადების წარდგენის პროცესში, მაგალითად, ეხმარება კანდიდტებს განცხადების დაწერაში და გასაუბრებისთვის მომზადებაში. იხ. ბმული: https://bit.ly/2pMB8i7 (დანიურ ენაზე).

მოქმედება 7  • მოამზადეთ სამუშაო გარემო 
დამსაქმებელთა ქსელი „ბიზნესი ლტოლვილთა ინტეგრირებისთვის“  
გერმანიის სავაჭრო და ინდუსტრიული პალატების ასოციაციამ შექმნა ქსელი თავისიწევრებისთვის, რომლებსაც უკვე აქვთ ან სურთ ჰქონდეთ თავშესაფრის მაძიებელთა და ლტოლვილთა დასაქმების გამოცდილება.  ქსელი „ბიზნესი ლტოლვილთა ინტეგრირებისთვის“ აგროვებს ინფორმაციას და პრაქტიკულ მითითებებს იძლევა ლტოლვილთა დასაქმებასთან დაკავშირებულ საკითხებზე.  იგი ასევე განმარტავს, თუ როგორ უნდა მოხდეს თანამშრომელთა და მენეჯერების მომზადება და როგორ შეუძლიათ მათ დახმარება გაუწიონ ახალმოსულებს.  ქსელი უზრუნველყოფს ნებიჯ-ნაბიჯ ინსტრუქციებს მრავალფეროვანი კოლექტივის მართვისთვის და მასალებს ინტერკულტურული კომუნიკაციისთვის.  ქსელში ხელმისაწვდომია ეგრეთ წოდებული ‘ჩექლისტი’ პირველი სამუშაო დღის ორგანიზებისთვის.  გარდა ამისა, ქსელი უზრუნველყოფს მოკლე საინფორმაციო ფურცლებს, სადაც საუბარია წარმატებულ სტრატეგიებზე, რომლებსაც ქსელის წევრები იყენებენ სამუშაო ადგილებზე მეტი ჩართულობისთვის.  2017 წლის ნოემბრისთვის ამ ქსელის წევრი 1500-მდე გერმანული საწარმო იყო.  იხ. ბმული: https://bit.ly/2FX9hXC (გერმანულ ენაზე).
მოქმედება 9• შექმენით საქმიანი მაგალითი  ლტოლვილთა დასაქმებისთვის
განსაკუთრებული მასტიმულირებელი საშუალებები და ხელშეწყობა კომპანიებისთვის, რომლებიც დიდი რაოდენობით ლტოლვილებს ქირაობენ 
„100 კლუბი“ არის შვედეთის სამთავრობო ინიციატივა, რომელიც დაარსდა, რათა გააერთიანოს კომპანიები,  რომლებიც, სამი წლის განმავლობაში, სულ მცირე, 100 ახალმოსულს დაასაქმებს.   იმ დიდ კომპანიებს რომლებიც  100 ახალმოსულს დაასაქმებს,  სთავაზობენ სპეციალურად შექმნილ პრობლემათა გადაწყვეტის პაკეტს, რომელიც მოიცავს სამუშაოზე მიღების მომსახურებას და სახელფასო სუბსიდიებს.  სამუშაოზე მიღების მომსახურება ითვალისწინებს ინდივიდუალური კომპანიების საჭიროებებს. ამ მომსახურებას დასაქმების საჯარო სამსახურები უზრუნველყოფენ.  იხ. ბმული: https://bit.ly/2GfGZnj. 
ქსელების შექმნა და მხარდაჭერა
კანადაში მიგრანტთა დაქირავების რეგიონული საბჭოები კომპანიებს ნიჭიერ ლტოლვილებთან და სხვა მიგრანტებთან კონტაქტის დამყარებაში ეხმარებიან.  ისინი მონაწილე კომპანიებს ქსელური კავშირების დამყარების შესაძლებლობასაც უქმნიან.  მათგან ყველაზე მსხვილი არის მიგრანტთა დასაქმების ტორონტოს რეგიონული საბჭო (TRIEC), რომელიც მიგრანტებს კომპანიებთან აკავშირებს მთელი ტორონტოს ტერიტორიაზე.  კორპორატიულ სოციალურ პასუხისმგებლობაზე ფოკუსირების ნაცვლად, ისინი წინა პლანზე საქმიან მაგალითებს სწევენ, რასაც იმით ასაბუთებენ, რომ საზოგადოებაში, რომელიც ისეთივე მრავალფეროვანია, როგორც თვით კანადა, ფირმებმა უცხოეთიდან შემოსული ნიჭიერი ადამიანები  არ უნდა დაკარგონ.  TRIEC-ი კომპანიებს ეხმარება რეკრუტის პროცესში, მენტორობის პროგრამების ორგანიზებაში და აწვდის მათ მასალებს მრავალფეროვან გარემოში მენეჯმენტის შესახებ, რომელიც ელექტრონული სწავლებისა და კურსებისთვის არის განკუთვნილი.  იხ. ბმული: https://bit.ly/1VUvJ45.


მოქმედება 10. • მოახდინეთ მოქმედებათა კოორდინირება ყველა დაინტერესებულ მხარეს შორის
ერთი ფანჯრის სისტემის შექმნა ინტეგრაციის სამსახურებისთვის 
გერმანიის ჩრდილოეთი რეინის-ვესტფალიის შტატში შექმნეს თავშესაფრის მაძიებელთა და ლტოლვილთა ინტეგრაციის პუნქტები, რომლებიც მიზნად ისახავს სერვისების ცენტრალიზებას და თანამშრომლობის განმტკიცებას სერვისების მიმწოდებელთა შორის.  ერთი ფანჯრის სისტემაზე დაფუძნებული ეს სამსახურები აჩქარებს  შრომის ბაზარზე ინტეგრაციას და ერთ ჭერქვეშ უყრის თავს სხვადასხვა აქტორებს, დასაქმების საჯარო სამსახურების, ახალგაზრდათა კეთილდღეობის სამსახურების, სოციალური უზრუნველყოფის დაწესებულებების, ადგილობრივი იმიგრაციის ორგანოებისა და მუნიციპალური სამსახურების ჩათვლით.  ადგილობრივი კონტექსტიდან გამომდინარე, ინტეგრაციის პუნქტები შეიძლება მოიცავდეს სპეციალურ სამსახურებს უცხოური კვალიფიკაციების აღირებისა და სამოქალაქო საზოგადოების ინიციატივებისთვის.
ყველა დაინტერესებული მხარის კონსოლიდირება საერთო ამოცანების გარშემო 
2017 წლის დეკემბერში ევროკომისიისა და ევროკავშირის სოციალურ-ეკონომიკურმა პარტნიორებმა ხელი მოაწერეს დოკუმენტს „ევროპული პარტნიორობა ინტეგრაციისთვის“, სადაც ჩამოყალიბებულია ლტოლვილთა შრომის ბაზარზე ინტეგრირების შესაძლებლობათა მხარდაჭერისა და გაძლიერების ძირითადი პრინციპები და ვალდებულებები. იხ. ბმული: https://bit.ly/2D3Aime.

დანართი 2
ძირითადი დაინტერესებული მხარეების მოქმედებათა საკონტროლო სია
სახელმწიფო ორგანოებისთვის და დასაქმების სერვისებისთვის 
• შექმენით ინტეგრირებული პროცედურები შრომის ნებართვებისა და სხვა საჭირო სერტიფიკატების გასაცემად, რომლებიც დაფუძნებული იქნება მკაფიო ადმინისტრაციულ წესებზე 
• უზრუნველყავით რეგულაციების თანაბარი შესრულება მთელი ქვეყნის მასშტაბით და შეზღუდეთ დისკრეციის ფარგლები ადგილობრივ დონეზე 
• თუ შრომის ნებართვების ან ლიცენზიების გაცემაში რამდენიმე უწყება არის ჩართული, განამტკიცეთ თანამშრომლობა დამსაქმებლებს, დასაქმების სერვისებსა და საიმიგრაციო ორგანოებს შორის  
• უზრუნველყავით განახლებული და დეტალური ინფორმაცია დამსაქმებლებისთვის, რომლებსაც სურთ თავშესაფრის მაძიებელთა, ლტოლვილების და საერთაშორისო დაცვის სხვა ბენეფიციართა სამუშაოზე აყვანა, თანმიმდევრული სახელმძღვანელო მითითებებისა და ინდივიდუალური საჭირობების შესაფერი მხარდაჭერის ჩათვლით, მაგ., სატელეფონო ცხელი ხაზის მეშვეობით 
• ჩაუტარეთ ტრენინგები ადამიანური რესურსების განყოფილებათა პერსონალს თავშესაფრის მაძიებელთა და საერთაშორისო დაცვის ბენეფიციართა დასაქმებასთან დაკავშირებული მოთხოვნებისა და უფლებების შესახებ 
• სამართლებრივი ინფორმაცია შესთავაზეთ დამსაქმებლებს, მათ შორის, ბროშურების, ონლაინ-ინფორმაციის და სპეციალურად შექმნილი „ცხელი ხაზების“ მეშვეობით  
• განიხილეთ ლტოლვილებისათვის განახლებადი ბინადრობის მოწმობის  და საერთაშორისო დაცვის სხვა ბენეფიციარებისთვის უფრო მოკლევადიანი ბინადრობის ნებართვების გაცემის ნეგატიური ზემოქმედება  შრომის ბაზარზე ინტეგრაციის თვალსაზრისით. 
• შეარბილეთ დამსაქმებლის რისკი, რომელიც ინვესტირებას ახდენს თავშესაფრის მაძიებელთა და საერთაშორისო დაცვის სხვა ბენეფიციართა პროფესიულ განათლებაში, რისთვისაც შექმენით სქემები, რომლებიც იურიდიულ დამაჯერებლობას უზრუნველყოფს ტრენინგის პერიოდში
• დახმარება გაუწიეთ დამსაქმებლებს უნარების შეფასებაში (პროფესიული უნარების და ადრინდელი შრომითი გამოცდილების ჩათვლით) და უზრუნველყავით ამ სამსახურების ფართო ხელმისაწვდომობა უფასოდ ან მინიმალური საფასურით.
• გააუმჯობესეთ უცხოური სერტიფიკატების/კვალიფიკაციებისა და არაფორმალური უნარების აღიარების პროცესი და ხელმისაწვდომი გახადეთ ინფორმაცია მათ შესახებ
• განსაზღვრეთ ლტოლვილ ქალთა წინაშე მდგარი კონკრეტული ბარიერები, რომლებიც უნარების შეფასებასთან შეიძლება იყოს დაკავშირებული და მიიღეთ ზომები მათ აღმოსაფხვრელად
• ჩართეთ დამსაქმებლები უნარების შემოწმების მექნიზმების შექმნასა და განხორციელებაში  
• ხელი შეუწყვეთ ონლაინ-მექანიზმების გამოყენებას, როგორიცაა, უნარების ევროკავშირის აღწერის მექანიზმი მესამე ქვეყნების (ევროკავშირის არაწევრი ქვეყნების) მოქალაქეებისთვის  (https://bit.ly/2IZEur0). 
• უზრუნველყავით ენის ტრენინგი, რომელიც შექმნილი იქნება ლტოლვილთა უნარების, საბაზისო მოანცემების და კონკრეტული საჭიროებების გათვალისწინებით; განსაკუთრებული ყურადღება მიაქციეთ ქალებს და მარტოხელა ან ქვრივ მშობლებს  
• უზრუნველყავით პროფესიის შესაფერი ენის ტრენინგი და კონკრეტული პროფესიული ტრენინგი, იდეალურ შემთხვევაში, სამუშაო გარემოში  
• უზრუნველყავით ფინანსური დახმარება ან კრედიტები ლტოლვილებისთვის, რომლებსაც ავტომობილის მართვის კურსების გავლა სჭირდებათ  
• ლტოვილთა განაწილებისას/განსახლებისას გაითვალსიწინეთ მათი უნარები და ადგილობრივი შრომის ბაზრის საჭიროებები
•დასაქმების სერვისების თანამშრომლებისთვის ჩაატარეთ საგანმანათლებლო ღონისძიებები, რათა ამაღლდეს მათი ცნობიერება ლტოლვილებთან და მათ უნარებთან დაკავშირებულ საკითხებზე   
ლტოლვილებს, რომელთა უნარები სხვადასხვა დარგებში შეიძლება იქნეს გამოყენებული, მიასწავლეთ თავიანთ პროფესიასთან დაკავშირებული სამუშაო  ან ალტერნატიული კარიერა • ხელი შეუწყვეთ შრომის არსებული შესაძლებლობების მისადაგებას ლტოლვილთა უნარებთან  
• მოაწყვეთ დასაქმების ფორუმი, რათა უზრუნველყოთ დამსაქმებელთა და ლტოლვილთა მისადაგება 
• შესთავაზეთ დამხმარე სერვისები (ტრანსპორტირება, ბავშვზე მზრუნველობა, მოქნილი სამუშაო საათები, და ა.შ.), რაც სოფლად და შორეულ ადგილებში მყოფ  ლტოლვილებს სამუშაოსა და ტრენინგებზე მეტ წვდომას მისცემს. განსაკუთრებული ყურადღება მიაპყრეთ   ლტოლვილ ქალებს. 
• აამაღლეთ  ცნობიერება ამაღლების კამპანიების ტრენინგების პროგრამების და სხვა ღონისძიებების მეშვეობით, რომლებიც ფოკუსირებული იქნება დისკრიმინაციის, ქსენოფობიის და ქვეცნობიერი სტერეოტიპების საკითხებზე 
• შექმენით მექანიზმები დისკრიმინაციის წინააღმდეგ ბრძოლისთვის, მათ შორის, ადვილად ხელმისაწვდომი გასაჩივრების მექანიზმები იმ განმცხადებლებისთვის, რომლებმაც დისკრიმინაცია განიცადეს  
• მოხსენით ადმინისტრაციული ბარიერები ანაზღაურებადი  სტაჟირების  სისტემებში 
• შეზღუდეთ დამსაქმებელთა პასუხისმგებლობის რისკები ისეთი შემთხვევებისთვის, როდესაც ლტოლვილ მუშაკს არა აქვს შრომითი გამოცდილების დამადასტურებელი დოკუმენტაცია ან სარეკომენდაციო ბარათი 
• უზრუნველყავით, რომ ლტოლვილთა შრომის ბაზარზე ინტეგრირების ღონისძიებებმა ადგილობრივი მოსახლეობის დასაქმების ღონისძიებებს ხელი კი არ შეუშალონ, არამედ შეავსონ ისინი 
• შეიმუშავეთ მკაფიო და დაბალანსებული კომუნიკაციის სტრატეგია, რომელიც ფაქტებზე იქნება ფოკუსირებული
• უზრუნველყავით ინტეგრაციის მხარდაჭერის ღონისძიებები, რომლებიც იქნება სპეციალურად შექმნილი, სასურველია - ინდივიდუალური, მათ შორის ქალებისათვის და კონკრეტული საჭიროებების მქონე პირთათვის; ეს ღონისძიებები უნდა ითვალისწინებდეს იმ ფაქტს, რომ ზოგიერთ ლტოლვილს ინტეგრაციისთვის შეიძლება ხანგრძლივი პერიოდი დასჭირდეს 
• დაეხმარეთ ლტოლვილებს საბაზისო უნარების შეძენაში - განსაკუთრებით, ენის შესწავლაში - რათა მათ თავინთი წვლილი შეიტანონ და პროდუქტიულები იყვნენ სამუშაო ადგილზე 
• უზრუნველყავით, რომ კომპანიებს, რომლებიც დასაქმებას სთავაზობენ ლტოლვილებს, დასაქმების პირველ თვეებში დახმარება გაუწიონ საქმეზე პასუხისმგებელმა მუშაკებმა  
• უზრუნველყავით უწყვეტი ტრენინგები და კვალიფიკაციის ამაღლება, მათ შორის, უკვე დასაქმებული ლტოლვილებისთვის   
• უზრუნველყავით, რომ ლტოლვილის მოტივაცია მუშაობის მაქსიმალურად სწრაფად დაწყების მიმართებით არ ეწინააღმდეგებოდეს მისი საბაზისო უნარებით აღჭურვის საჭიროებას, და, გარდა ამისა, უზრუნველყავით სტიმულების შესაბამისობა, რათა უზრუნველყოფილი იქნეს მდგრადი დასაქმება 
• შეამცირეთ, შესაძლებლობის ფარგლებში, ლტოლვილთა დასაქმებასთან დაკავშირებული ხარჯები, მათ შორის, დროებითი დასაქმების სუბსიდირების ან გადასახადის დროებითი შეწყვეტის მეშვეობით  
• უზრუნველყავით დაბალფასიანი ღონისძიებები ლტოლვილთა კვალიფიკაციის ამაღლებისთვის 
• განსაზღვრეთ სექტორები, სადაც არის ან მომავალში იქნება მუშახელის ნაკლებობა და განსაზღვრეთ როგორ შეუძლიათ ლტოლვილებს ამ მოთხოვნის დაკმაყოფილებაში თავიანთი წვლილის შეტანა 
• გააუმჯობესეთ ინფორმაციის გაცვლის პროცესი, მაგალითად, საკოორდინაციო პლატფორმების შექმნის მეშვეობით, და ხელი შეუწყვეთ ინფორმაციის ფართო გაცვლას  
• შეადგინეთ სხვადასხვა დაინტერესებულ მხარეთ საქმიანობების სქემები  
• შესაბამის დაინტერესებულ მხარეებთან რეგულარული კონსულტაციების მეშვეობით უზრუნველყავით, რომ მხარდამჭერი სერვისების უზრუნველყოფა არც გადაჭარბებული იყოს და არც არასაკმარისი. ხელი შეუწყვეთ გამოცდილებისა და საუკეთესო პრაქტიკის გაზიარებას.   

დამსაქმებლებისთვის
• მიეცით ლტოლვილებს მათი უნარების დემონსტრირების საშუალება და სთხოვეთ კანდიდატებს წარმოადგინონ რეკომენდაცია ან შუამდგომლობა, მაგალითად, სოციალური მუშკებისგან, სპონსორებისგან ან მენტორებისგან
• იცოდეთ, რომ ლტოლვილმა შეიძლება ვერ წარმოადგინოს გარკვეული ინფორმაცია/დოკუმენტები 
• შესთავაზეთ სტაჟირება, მენტორის ხელმძღვანელობით მუშაობა და/ან  შეგირდობა, რათა ლტოლვილს საშუალება მიეცეს პირველი გამოცდილება მიიღოს მასპინძელი ქვეყნის შრომის ბაზარზე  
• ლტოლვილებთან კონტაქტების დამყარებისას სამსახურში აყვანის ტრადიციული მეთოდების გარდა სხვა ფორმებიც გამოიყენეთ, მაგალითად, სამოქალაქო საზოგადოების ორგანიზაციებთან დაკავშირება, რომლებიც ლტოლვილებთან და თავშესაფრის მაძიებლებთან მუშაობენ  
• უფრო ინტენსიურად იმუშავეთ სახელმწიფო ორგანოებთან, აგრეთვე დასაქმების საჯარო და კერძო სამსახურებთან, რათა უკეთესად განსაზღვროთ ლტოლვილებისთვის შესაფერი სამუშაო შესაძლებლობები და მოახდინოთ მათი მაქსიმიზირება 
• სამუშაო ადგილზე დისკრიმინაციისა და სექსუალური შევიწროვების მიმართ დაამკვიდრეთ ნულოვანი ტოლერანტობა  
• უზრუნველყავით მოკლევადიანი სტაჟირება, რათა ლტოლვილს მისცეთ რეკომენდაციისა და დახასიათების მიღების საშუალება  
• დასაშვებად მიიჩნიეთ ზეპირი განცხადება ან პიროვნული დახასიათება რომელსაც მოგცემთ, მაგალითად, სოციალური მუშაკი, სპონსორი ან მენტორი  
• დაეხმარეთ ლტოლვილებს კონტაქტი დაამყარონ თანამშრომლებთან, რაც ხელს შეუწყობს მათ სოციალურ ინტეგრაციას.  მაგალითად, შეიძლება გამოყენებული იქნეს სამუშაო ადგილამდე მათი ერთად მგზავრობის შესაძლებლობა
• განიხილეთ ლტოლვილის წინადადება, ინტერვიუზე მოიყვანოს თარჯიმნის ან დამხმარეს მოყვანის შესახებ. 
• გამოიყენეთ პერსონალის შერჩევის ელექტრონული სისტემები, რომლებიც მიმართულია დამსაქმებლისა და ლტოლვილთა ურთიერთშესაბამისობის დადგენისკენ  და რომლებიც სხვადასხვა დაინტერესებული სუბიექტების მიერ არის შექმნილი, დასაქმების კერძო სააგენტოების ჩათვლით 
•  უფროსი დონის მენეჯმენტის მონაწილეობით აუხსენით თანამშრომლებს რა ლოგიკური საფუძვლები აქვს ლტოლვილთა სამუშაოზე აყვანას   
• მიეცით საშუალება თანამშრომლებს ჩაერთონ, მაგალითად, ლტოვილთა და დასაქმებულთა მენტორობის ან ‘ამხანაგობის’ სქემებში 
• ტრენინგები ლტოლვილთა მხარდაჭერის საკითხებზე შესთავაზეთ როგორც ზედამხედველებს, ისე რიგით თანამშრომლებს
• ხელი შეუწყვეთ პროფესიული და ღირსეული საუშაო ადგილის შექმნას ყველასთვის
• მიაწოდეთ ლტოლვილებს მკაფიო ინფორმაცია კომპანიის პოლიტიკისა და შრომითი ჩვევების შესახებ 
• მოძებნეთ პრაქტიკული გზები ქვეყანაში ახალჩამოსული ლტოლვილებისთვის ენის შესწავლის მხარდასაჭერად  
• დარწმუნდით, რომ სამუშაო ადგილზე დისკრიმინაციისა და სექსუალური შევიწროვების საწინააღმდეგო ღონისძიებები დასახულ მიზანსის შესაბამისია
• დანერგეთ მრავალფეროვნების სტრატეგიები, რომლებიც ხელს შეუწყობს განსხვავებული კულტურისა და რელიგიის ადამიანების ერთად მუშაობას  
• ხელი შეუწყვეთ დასაქმებული ლტოლვილების უნარების სერტიფიცირებას
• ხელი შეუწყვეთ დასაქმებული ლტოლვილების დამატებით ტრენინგებსა და კვალიფიკაციის ამაღლებას, მათ შორის, საჭიროების შემთხვევაში, უფრო მოქნილი სამუშაო განრიგის მეშვეობით 
• მიეცით მითითებები ზედამხედველებს იმის შესახებ, თუ როგორ შეუძლიათ ლტოლვილებისთვის დახმარების გაწევა და ვის მიმართონ, როდესაც თვით ზედამხედველებს სჭირდებათ დამატებითი მითითებები
• იფიქრეთ, როგორ შეგიძლიათ გახდეთ მისაბაძი მაგალითი; აცნობეთ სხვა დამსაქმებლებს და საზოგადოებას, რომ ლტოლვილთა სამუშაოზე აყვანის საქმიანი მაგალითები არსებობს  
• ჩაერთეთ შესაბამის ინიციატივებში, მაგალითად, ევროკომისიის ინიციატივაში ‘დამსაქმებელთა ერთობა ინტეგრაციისთვის’ https://bit.ly/2q5FC6l 
• შეისწავლეთ მცირე და საშუალო ზომის საწარმოთა შორის თანამშრომლობის შესაძლებლობები, რათა ლტოლვილთა დასაქმების ხელშეწყობისას უკეთ იქნეს მიღწეული რენტაბელობის ზრდა 

დამსაქმებელთა ასოციაციებისთვის
• გააცანით დამსაქმებლებს თავშესაფრის მაძიებელთა და საერთშორისო დაცვის სხვა ბენეფიციართა შრომის უფლებები 
• მთავრობებს უჩვენეთ მაგალითი როგორ აბრკოლებს არასათანადო იურიდიული დამაჯერებლობა საერთაშორისო დაცვის ბენეფიციართა დასაქმებას და მათი სამომავლო ტრენინგების დაფინანსებას 
• წაახალისეთ დამსაქმებლები, რომლებსაც აქვთ  სტაჟირების პროგრამა, გასცენ რეკომენდაცია 
• ხელი შეუწყვეთ დამსაქმებლებს შორის უნარების შემოწმების მექნიზმების შესახებ გამოცდილების გაზიარებას 
• შეაფასეთ, რომელ პროფესიულ სფეროებში შეიძლება მოხდეს სავალდებულო საბაზისო მონაცემების შემოწმების ჩანაცვლება  პიროვნული დახასიათების სხვა საშუალებებით  
• უჩვენეთ, რომ ეთიკური საკითხის გარდა, მიკერძოებულმა მიდგომამ შეიძლება ხელი შეუშალოს ახალი ნიჭიერი ადამიანის სამუშაოზე აყვანას და უარყოფითად იმოქმედოს ბიზნესის სამომავლო განვითარებაზე.   
• სამუშაო ადგილებზე აამაღლეთ ცნობიერება კულტურათაშორისი კომუნიკაციის მნიშვნელობის შესახებ  
• გააცანით დამსაქმებლებს რეკომენდაციები ლტოლვილთა დასაქმებისთვის  სამუშაო ადგილის მომზადების შესახებ. 
• მოახდინეთ პოზიტიური მაგალითების დემონსტრირება, მაგალითად, დამსაქმებელთა და ლტოლვილთა განცხადებების მეშვეობით და უჩვენეთ, თუ როგორ გამოიყენა კომპანიამ მათი კონკრეტული უნარები 
• შეაგროვეთ დამსაქმებელთა გამოცდილების მაგალითები თუ როგორ უწყობდნენ ხელს  ლტოლვილი მუშაკები კავშირების დამყარებას მომხმარებელთა ახალ ბაზებთან ან ახალი ბაზრების გახსნას
• შეაგროვეთ მაგალითები დამსაქმებელთა გამოცდილებიდან, რომელიც დაკავშირებულია ლტოლვილთა სამუშაოზე აყვანასთან და მათთან მუშაობასთან; აგრეთვე აჩვენეთ, რა გაკვეთილების მიღება შეიძლება ამ გამოცდილებიდან
• ხელი შეუწყვეთ დამსაქმებლის ხელმისაწვდომობას ინფორმაციაზე სხვადასხვა დაინტერესებულ მხარეთა როლებისა და მათი ჩართვის საუკეთესო გზების შესახებ  
ლტოლვილებისთვის
• იცოდეთ შრომის უფლების პირობები და ფარგლები და უჩვენეთ დამსაქმებლებს, რომ თქვენ გესმით ამ უფლების არსი, მაგალითად, ასახეთ ეს სამუშაოს მოთხოვნის განცხადებაში  
• გაეცანით ინფორმაციას მასპინძელ ქვეყანაში დასაქმების ადმინისტარციული სისტემის შესახებ 
• კვალიფიკაციის დამადასტურებელი და სხვა შესაბამისი დოკუმენტები ათარგმნინეთ ადგილობრივ ენაზე  
• განსაზღვრეთ, როგორც ფორმალური კვალიფიკაციების, ისე არაფორმალური უნარების დამადასტურებელი სერტიფიკატების ქონის შესაძლებლობები.
• შეეცადეთ უმოკლეს დროში შეცვალოთ ან ტესტირების მეშვეობით რაც შეიძლება საწრაფად აიღოთ მართვის მოწმობა.
• შეეცადეთ ისწავლოთ ადგილობრივი ენა და შეიძინოთ შესაბამისი უნარები, რათა დააჩქაროთ სამუშაო ადგილზე თქვენი ინტეგრირება.
• თავშესაფრის მაძიებლებისთვის - შესაძლებლობის ფარგლებში, ნუ გადადებთ ოფიციალური სტატუსის მიღებამდე ენის შესწავლას ან პროფესიული უნარების განვითარებას, რასაც შეუძლია გაზარდოს ქვეყანაში თქვენი დასაქმების  შესაძლებლობა.  
• მონაწილეობა მიიღეთ მენტორობის, სტაჟორის და შეგირდობის პროგრამებში, სადაც ეს არსებობს. 
• შეეცადეთ ამოიცნოთ ანაზღაურებადი სტაჟირებები ან მოხალისეობის შესაძლებლობა, როგორც  სამუშაოს დაწყების  და პროფესიული კავშირების დამყარების საშუალება. 
• შეისწავლეთ ადგილობრივი შრომის ბაზარი, მისი ფუნქციონირების ჩათვლით (სამუშაოზე აყვანასთან დაკავშირებული დეტალები, და სხვ.), და სამუშაო ადგილზე დამკვიდრებული ნორმები და ჩვეულებები 
• აქტიურად ეძიეთ დამსაქმებლები, რომლებიც ქირაობენ კანდიდატებს უნარებით, რომლებიც  თქვენის მსგავსია, მათ შორის,  დასაქმების ფორუმების  მეშვეობით. 
• არასამთავრობო ორგანიზაციების მეშვეობით გამოიყენეთ არაფორმალური სამსახურეობრივი ქსელები და შეისწავლეთ სამუშაოზე აყვანის პირველადი არხები 
• მიიღეთ საკმარისი ინფორმაცია თქვენი უფლებების შესახებ შრომის ბაზარზე ხელმისაწვდომობის და დასაქმების კუთხით  
• სამუშაოზე მისაღებად განცხადებები წარადგინეთ მასპინძელი ქვეყნის სტანდარტების დაცვით  
• თქვენს რეზიუმეში ან სამოტივაციო წერილში მიუთითეთ ადგილობრივ თემში თქვენი ჩართულობის ნებისმიერი ფორმის შესახებ, მაგალითად, ასოციაციების წევრობა და/ან ნებაყოფლობითი შრომა
• რეზიუმე მოამზადეთ ადგილობრივ ენაზე და შეეცადოთ იპოვოთ სამსახურები, რომლებიც რეზიუმეს მომზადებაში დაგეხმარებიან  
• საჭიროების შემთხვევაში, ინტერვიუზე წაიყვანეთ თარჯიმანი ან დამხმარე  
• სთხოვეთ სარეკომენდაციო წერილი საქმეზე პასუხისმგებელ მუშაკს ან ადრინდელ დამსაქმებელს, თუ ეს შესაძლებელია  
• შეეცადეთ აღიქვათ და შეეგუოთ ახალ სამუშაო კონტექსტს, უნარებსა და შრომის სექტორებს, თუ ეს შესაძლებელია 
• აქტიურად დაამყარეთ კავშირი კოლეგა მუშაკებთან და იურთიერთეთ მათთან  შესაძლებლობის ფარგლებში  
• მოახდინეთ მონდომებისა და მოტივაციის მაღალი დონის დემონსტრირება 


სამოქალაქო საზოგადოების ორგანიზაციებისთვის
· შექმენით საინფორმაციო მომსახურება დამსაქმებლებისთვის და შეადგინეთ ცოდნის მონაცემთა ბაზა ადმინისტრაციული სისტემის შესახებ ლტოლვილთა დასაქმებისთვის  
• დაეხმარეთ ლტოლვილებსა და დამსაქმებლებს შრომის უფლებების შესახებ ინფორმაციის მიღებაში
• უზრუნველყავით საბაზისო ინფორმაცია ლტოლვილთა წარმოშობის ქვეყნის შესახებ, მაგალითად, მონაცემები/ფაქტები ქვეყანაში განვითარებული მრეწველობის შესახებ, მათი შრომის კულტურის შესახებ, და სხვ.
• ხელი შეუწყვეთ ლტოლვილთა სასწავლო შესაძლებლობებს ადგილობრივი დასაქმების პრაქტიკისა და შრომის ეტიკეტის შესახებ, რომლის ცოდნის მოლოდინიც დასაქმების შემთხვევაში არსებობს
• შექმენით რეფერალური სისტემები სამოქალაქო ორგანიზაციებს შორის, რათა უზრუნველყოთ ცოდნის მიმოცვლა სხვა ხელთ არსებული მომსახურების შესახებ, რომლებსაც შეუძლიათ გააუმჯობესონ ლტოლვილთა მზაობა შრომისთვის. 
• შეიმუშავეთ ან დანერგეთ ონლაინ პლატფორმები ლტოლვილთა უნარების შესახებ ინფორმაციაზე დამსაქმებლის წვდომის ხელშეწყობისთვის 
• დაეხმარეთ ლტოლვილებს რეზიუმესა და სამოტივაციო წერილის მომზადებაში, ასევე, გასაუბრებისთვის მომზადებაში 
• ხელი შეუწყვეთ დიალოგს მუშაკებსა და ლტოლვილებს შორის სამუშაოზე აყვანამდე და მუშაობის საწყის პერიოდში 
• შესთავაზეთ ტრენინგის კურსები კულტურათაშორისი კომუნიკაციის და განსხვავებული სამუშაო კულტურების შესახებ 
• დაბალი კვალიფიკაციის ლტოლვილთა შორის აამაღლეთ ცნობიერება წონასწორობის საჭიროების შესახებ ერთი მხრივ სამუშაოს სწრაფად დაწყებასა და, მეორე მხრივ, საბაზისო უნარების შეძენას შორის, რომელიც გრძელვადიანი დასაქმებისთვის არის საჭირო.
• უზრუნველყავით, რომ მენტორობის სისტემით სარგებლობა ლტოლვილმა ხანგრძლივი პერიოდის განმავლობაში შეძლოს 
• მხარი დაუჭირეთ და ითანამშრომლეთ მთავრობასთან და კვლევით ორგანიზაციებთან, რათა შექმნათ გაზომვადი ინდიკატორები ქვეყნის ეკონომიკაში ლტოლვილთა წვლილის შესახებ უკეთესი ხედვის ჩამოსაყალიბებლად 
• ხელი შეუწყვეთ დამსაქმებელთა ცნობიერების ამაღლებას იმასთან დაკავშირებით, რომ  ლტოლვილთა სამუშაოზე აყვანა შეიძლება პრობლემური იყოს, მაგრამ მრავალფეროვანი, შეგუების უნარიანი და სწავლის სურვილის მქონე სამუშაო ძალის დაქირავებით მათ შეუძლიათ სარგებელი მიიღონ  
•ადვოკატირება მოახდინეთ და გააცნობიერეთ, რომ ლტოლვილთა საუკეთესო ინტერესების დაკმაყოფილება არ მოხდება რომელიმე ერთი ორგანიზაციის მეშვეობით და აუცილებელია კოორდინირებული ძალისხმევა 

